
 ( لپاره محفوظ دي.  IDLOن )دې موادو طبع او خپرول د حقوقو د پراختیا نړیوال سازما 

 سریزه

لو وختونو او ځایونو ته د ټولنې غبرګون د جرمونو او ېلابېقو  په تاریخي تحولاتو کې نسـبت بحقو  د جزا

یو لـه بـل سره توپیر درلود. پـه لرغونو زمـانو کې دا غبرګون پـه ډېره ســـتوغـه، ســـختـه،   پروړانـدېمجرمینو  

یانه او االمانه توګه  په وضـعي قوانینو کې  سـې نورکول، سـوځول، داغل او داېلکه د بدن د غړو پر   ،وحشـ

  دو او د منتســـکیو، ول ،  ســـزاربکـاریـا، سروان، دوپـاتی، لاکرتل،ې ـر ېد وخـت پـه ت.  لکېـد  پليپر مجرمینو  

ر اصـلا  غوښـتونکو په نیوکو سره د مجازاتو ټاکنه او تطبیق یو څه ېپه څ 1دوګور، پاسـتوره، تارهه ، برګا 

 . خفیف شول

په اتلسـیه پیړۍ کې باور په دې   چې محبس د محبو  او نورو اشـخاصـو چې تر اوسـه لا   ،لومړی یعنې

بـاور پـه دې شـــو چې محبس د  دی. پـه نولســـیـه پیړۍ کې  ځـایعبرت  د   ،د جرم مرتکـب شـــوی نـه دي

 رباور پ  سره،  په اثباتاړتیاوو  د محبس د  مجرمینو د پښـــی نا ځای دی. بالاخره د نیوکو په پیل کیدو او

فانه محبس له دې باورونو څخه دې  و چې محبس د مجرمینو د درملنې او اصـلا  ځای دی. خو متفسـ شـ

 یو هم تر سره نه کړ، په ځانګړي ډول په لنډمهاله حبسونو کې.

 ــ له هیدې کبله هېوادونه په دې لټه کې شـــول تر څو د ې بدیل ومومي چې وکولای حبس جزا لپاره داسـ

 مجازاتو موخې د هغه په خورا غوره وجه تر سره کړي.  او د اوسيزناک غبرګون ېشي یو اغ

د حبس بـدیلونـه د مجـازاتو د موخو تر سره کولو لپـاره د ټولنیزو غبرګونونو لـه خورا غوره لارو چـارو څخـه 

ه یوې خوا ه لـ ا   دي. د حبس بـدیـل کـ ه نـ ه محبس ،  مخنیوی کوي  څخـهزو  ېوړه اغد محبس لـ ه بلې خوا لـ لـ

 او بیاځلي روزنې لپاره خورا غوره غبرګون دی.څخه بهر، د مجرم د اصلا  

ورت مومي، لکه د   نوهېوادو   بېلابېلو په   تفاده صـ یېر بدیلونو څخه د حبس د بدیل په توګه اسـ کې له یو شـ

ه کور کې حبس، روزنیز   ه، پـ ه خـدمتونـ ام المنفعـ اصـــلاحي   –حبس د تنفیـ  تعلیق، موـــوطـه آزادي، عـ

وونه(، د کسـب زده  ادره، تعلیم )ښـ مرکزونه، ثابته او ورځینا نغدي جزا، الک ونیکي نظارت، توبیخ، مصـ

و حتی پـه ځینو مواردو کې یې لـه محـاکیې د مخـه او پـه حبس لـه محکومیـت څخـه د مخنیوی لپـاره،  کړه ا

 
 ۹۵، ص ۱۳۹۰میشل، فوکو، مراقبت و تنبیه تولد زندان، م ج ن، نیکو سرخوش و افشین جهاندیده، نونی، چاپ نهم ، سال    - 1

کې ځای پر عنوان لاندې قانون    منځګړیتوب او د محاکیې تعویق )شـاته غورځول( د حبس د بدیلونو تر

 .1کړي دي ځای

وطه آزادي، نغدي جزا،  ، مو ـو کوټلي )فوـده(تعلیقسـاده اتنفی   د افغانسـتان د قوانینو له مخې د حبس د 

 ــمعـاش د  ،د قطعي حبس، د حبس تعطیـل د حبس د بدیل څخـه آخوا په ځانګړو ، د محـاکیې تعویق  کسـ

 څپرکو کې تصریح شوي دي. 

د جزا کود یوازې د مراقبـت دوره، د عـامـه خـدمتونو تر سره کول، لـه ټولنیزو حقوقو څخـه محرومیـت او پـه 

د بـدیـل پـه څپرکې  کور کې حبس د بـدیلونو تر عنوان لانـدې منلي او د حبس نور بـدیلونـه پـه دې کود کې  

کومو شرایطو تابع . دا چې د حبس بدیل څه شــی دیډ ډولونه یې کوم ديډ او هر یو د کې نه دي راغلي

ې بحث صـورت مومي. په لومړي  دیډ هغه پوښـتنې دي چې په دې رسـاله کې د دوه څپرکو په ترک کې پر 

  دویم، بیـا پـه ېږيکې د حبس د بـدیـل کلیـات لکـه تعریف، تـاریخوـه، موخې او عیومي شرایط بیـان څپرکي  

ان پـه جزا کود کې د حبس د بـدیـل احکـام او شرایط   انســـتـ : د مراقبـت  ېږي چېکڅېړل  څپرکي کې د افغـ

 زو حقوقو څخه محرومیت او په کور کې حبس رانغاړي.نیمه خدمتونو تر سره  کول، له ټولدوره، د عا 

په دې ښـوونیزه رسـاله کې له توصـیفي تحلیلي میتود څخه اسـتفاده شـوې ده. کوښـې په دې دی تر څو دا 

پاره عیلي جنبه ولري. له دې کبله له ښـــوونیزه رســـاله د قاضـــیانو، څارنوالانو او حقوقي مســـاعدینو ل

یـا هغـه بحثونو څخـه چې پـه    نظري بحثونو پـه بشـــپړ ډولاو  رامنځتـه کوونکو ســـســـتی،  ســـتومـانوونکو

نو مواردو . خو په ځینو مهیو او اړیهد  ېشـو  ډډهښـوونیزو پروګرامونو کې یې طر  کولو ته اړتیا نه شـته،  

ــې او  کې نظري تحلیلي بحثونه ــیې، د مناقش ــوي دي. فری ق  ــط طر  ش د ځانګړي اهییت پر بنس

او انتقادي تحلیل او تفکر د هغه مطالبو له   هه مباحثوي پوښتنې، صنفي فعالیتونګروپي خبرو اترو په موخ

او ارزونې   شننېګډونوال  تر څو    ورڅخه ډېره یادونه شوې ده،  جیلې څخه دي چې د بحثونو په ترک کې  

تني په ټولګې  چې  محوره وګرځوي. خو لازمه نه ده ګډونوال   روزنهاو ته اړ باسي  دا ټولې ق ـیې او پوښـ

کړل شـــوي وخـت پـه پـام کې د ځـانګړي   روزونکیلانـدې ونیول شي، بلکې   شـــننېکې تر منـاقشـــې او  

 .ويکغوره یو څو  څخهد هغو سره  درلودلو

 
تان و قواعد بین الملل پوهنتون    - 1 ناد د تقتینی افغانسـ ال  محید بصـیر، حقیار اسـحق زوی، بدیلهای حبس در اسـ   ۱۳۹۳کاتب، تیز  ماسـ ی، سـ

 .۶  -۵ص

 ی څپرک یلومړ 

 کلیاتد حبس د بدیل مفاهیم او 

 : خېمو 

 تر څو:ېږي وتوانروزنیزې ناستې په پای کې به ګډونوال په دې دې  د

 د حبس د بدیل مفهوم بیان کړي؛  .1

 د حبس د بدیل د قانون ګزارۍ اړتیا تشخیص کړي؛ .2

 د حبس د بدیل موخې بیان کړي؛ .3

 او ؛کې ترې استفاده وکړي یوژني او په تطبیق وړ ق ېد حبس د بدیل ډولونه وپ .4

 د حبس د بدیلونو د تصریح او تطبیق خنډونه لیست کړي. .5

 عنوانونه:

 :د حبس د بدیل مفاهیم او کلیات

 د حبس د بدیل تعریف؛ ▪

 تاریخوه؛ ▪

 ؛د حبس د بدیل د قانون ګ ارۍ اړتیا  ▪

 د حبس د بدیل موخې؛ ▪

 د حبس د بدیل د ټاکلو شرایط؛ او ▪

 خنډونه .د حبس د بدیل د ټاکلو  ▪

 لومړی څپرکی 

 د حبس د بدیل مفاهیم او کلیات

جزا حقوقو کې تر خپلواک عنوان لاندې تنظیم شـــوی  پهد حبس بدیل د لومړي ځل لپـاره د افغـانســـتـان  

انېږي   دی. اریخ بیـ ه تـ ا د هغـ ل تعریف کېږي )لومړی مبحـث(، بیـ دیـ ه دې څپرکي کې لومړی د حبس بـ پـ

)دویم مبحـث(، د هغـه پـه تعقیـب سره د حبس د بـدیـل موخې پـه )دریم مبحـث( او شرطونـه یې پـه )څلورم  

  مبحث( کې څېړل کېږي

 لومړی مبحث: د حبس بدیل مفهوم: 

 څخه ترکیب شوی دی. (بدیلاو  حبسکلیو )  د حبس بدیل له دو 

 لومړۍ وینا: د حبس د بدیل لغوي مفهوم: 

دل   ه او د بـ ل عرک کلیـ دیـ ا توري  بـ ه معنـ ل پـ دیـ ل څیز د تبـ ه یو څیز د بـ ه دی او پـ اب څخـ ل بـ ه تفعیـ لـ

، څیز چې د بل پر ځای واقع شيهغه ، هر  يځای ناســتد عوض، خلف،  بدل هیدارنګه    .1ېږياســتع ل

  .2ېږيک هم کارول. په پاړسي کې بدل او بدلي د ساختګي او تقلبي په معنا کارول کېږي

ــتع لپه لغت کې  حبس   ــاتلو ځای ګڼلی دی  او زندان یې  ېږيد زندان م ادف اس چې  د محکومانو د س

لـه هیـدې کبلـه، حبس پـه لغـت کې د بنـدولو او بنـدي   .3قیـد خـانـه هم د محبس م ادف بولي  بنـدي خـانـه او

  او د آزادۍ سلبولو په معنی کارول کېږي.کولو 

، حبس د واکینې محکیې د حکم پر بنســط په هغو ځانګړي ځایونو کې جزا حقوقو په اصــطلا  کېد 

د  اشــخاصــو د آزادۍ ســلبولو څخه عبارت دی چې د دولت لخوا د دې لپاره مشــخص شــوي دي.

 
 .۴۸میلادي کال، ص  ۲۰۰۴ج ل الدین محید، ابن منظور، لسان العرب، یوولسم ټوک، بیروت، دارالصادر،  - 1

 . ۳۲۷جلد اول ص  ۱۳۹۱حسن عیید، فرهنګ فارسی عیید، انتشارات امیر کبیر، چاپ سی ویکم، دو جلدی، سال - 2

3 -  www.alifathilawyer.persianblog.it 

خه په یوه کې چې د دولت له تعریف کړی دی: »حبس له محبسـونو څ داسـې  افغانسـتان جزا کود حبس

ــوی دی د محکیې په قطعي حکم د محکوم علیه له زندا ــاص ش  کولو څخه نيخوا په دې منظور اختص

 .1«ی عبارت د

 : ه وینا: د حبس بدیل اصطلاحي مفهومدویم

ا لـه محبس څخـه  چې  د حبس بـدیـل لـه هر ډول قـانوني مجـازاتو څخـه عبـارت دی   د حبس پـه عوض او یـ

ــط پر  مقید خلاصــون )خوشي کیدل( د محکیې او یا قانوني صــلاحیت لرونکو مقاماتو د حکم په بنس

ارت2يکېږ  پلي  مجرم   ل عبـ ه بـ ا پـ ه عوض د حکم د   ؛. یـ ه یې د حبس پـ ازات دي چې محکیـ ه مجـ هغـ

 .3هال د مجرم د اصلا  لپاره صادرويصادرولو پر م

دی: » د حبس بدیل هغه جزا ده چې ی  تعریف شو  داسې  ( مه ماده کې  ۱۴۸د حبس بدیل د جزا کود په )

.«  ېږيک  د جرم پر مرتکـب د حبس پـه عوض، د مقیـدې خوشـــې کیـدنې پـه ډول د محکیې لـه خوا حکم

لومړي بنـد   اړونـد پـهې مـادې  دوییې ضـــیییې د  دوییهیـدا رنګـه د حبس بـدیـل د جزایي اجراآتو قـانون د  

 دی.ی عبارت تعریف شو  يذکر شو کې په 

 درج شوي د حبس بدیل تعریف قیود: مه ماده کې ۱۴۸د جزا کود 

جزا وړ ګڼل  حبس د جزا په عوض یوه جزا ده؛ یعنې مرتکب لومړی د حبس د    د  د حبس بدیل .1

تر هغه مهاله چې د حبس جزا مطر  نه    ېږي. نو له دې کبله، بیا د حبس په بدیل محکومېږيک

د حبس بدیل د ځینو   حدودو مواردو کې رو مېېږي. البته په ډ وي، د حبس د بدیل جزا نه مطر  ک

به  چې د تعریف له شرحې وروسته  ش بیني شوی دیېل چلندونو لپاره د جزا په توګه پ جرمي چا 

چې د حبس بدیل  ېږي  استنباط او برداشت ک  داسې  له دې قید څخه      رنګه  داورته اشاره وشي. هی

 . ېږي دی، ځکه نوموړي په حبس نه محکومه پر حکیې شخص د تطبیق وړ ن

 
 مه ماده. – ۱۴۵کال جزا کود،  ۱۳۹۶د  - 1

 .۱۳محید بصیر، حقیار، وړاندینی ماخ ، ص  - 2

 .۱۴ه غه، ص  - 3

د   .وناو هغه هم له محبس څخه مقید خلاص  یمقید خلاصون )خوشې کیدل( د  د حبس بدیل .2

ې مادې  دویی ې ضیییې د  دوییاجراآتو قانون د  جزایي  ، ځکه د  هخلاصونه نه د  ه حبس بدیل مطلق

په کور کې حبس د آزادې په محدودیت تعریف شوی دی »د محکوم علیه د    په پنځم بند کې 

 اقامت په ځای کې د هغه د آزادې محدودول.« 

حکیې له  بدیل د م  یعنې د حبس  د حکم پر بنسط د پلې کیدو وړ دی.د محکیې    د حبس بدیل  .3

قانون کې  په  دې قید پر بنسط ویلای شو چې د جزایي اجراآتو    دلای نه شي. دې حکم پرته تطبیق

بلل  د تطبیق وړ    ۍ ( مادې پورې درج شوي د حبس بدیلونه چې د عدلیې وزیر په منظور ۳۲۹له ) 

 ، د جزا کود په انفاذ سره یې د ټاکلو او تطبیق وړتیا له لاسه ورکړې ده. کیدل

  خه څ  رونویتدب  نيیتام   د  لیبد  حبس  د  سرهدې قید    په؛  ېږي بدیل د جرم پر مرتکب تطبیقد حبس   .4

په داس  یدای ک  پلياو تورن    مجرم  په  رونهې تدب  نيېتام  کهځ.  ېږېک  جلا د    ېچ  ې حال ک  ېشي، 

جزا سنجش  محکیه په لومړي قدم کې د حبس اصلي  .  ي یږک  یپه مجرم پل   ېواز ی  ل یحبس بد

 د حبس د بدیل موده او نوعیت مشخص او حکم پرې کوي.  بنسطکوي، بیا د هغې پر 

مه ماده صراحت لري چې :»محکیه کولای شي د هغه جرم مرتکب چې د هغه د قانوني   ۱۵۱د جزا کود  

دې قانون له حکیونو سره سم د حبس په بدیله جزا    ټاکلې جزا اکثر حد تر پنځو کلونو پورې حبس وي، د

هېدل کېږي چې د حبس د بدیل جزا د هر جرم لپاره نه پېشبیني کېږي، بکله  له دې مادې پو کړي.«  محکوم  

بیني شوي  ش ېپ  حبس  ه قانون کې تر پنځو کلونو پورې شي چې جزا یې پ   ټاکل کېدلایجرمونو لپاره  د هغو  

د حبس بدیله جزا مستقی ً د ځینو    ناءً د جزا کود په خاصه برخه کېخو استث،  وي. دا یو عام اصل دی

داسې صراحت لري؛    ماده  ۳۳۱لګې په ډول د جزا کود  ېد بشبیني شوې ده.  ې جزا په حیث پلپاره د    جرمونو 

هغه شخص چې له لاندې اع لو څخه د یوه مرتکب شي، د دیرشو زرو افغانیو نغدې جزا یا د حبس په  »

« په دې ځای کې د حبس بدیل په مستقییه توګه د جرم لپاره د اصلي جزا په  بدیل محکومیږي.........

هغه  "مه ماده کې هم هیداسې تعریف شوې ده:  ۱۳۷توګه پېشبیني شوې ده. او اصلي جزا د جزا کود په 

مجازات دي چې په دې قانون کې د جرم د ارتکاب لپاره پېشبیني شوې وي او د نورو جزاګانو د بشپړتیا  

 " ت لپاره ټاکل شوې نه وي.یا تبعی 

مادو    ۴۶۸او    ۴۶۳،  ۴۰۰،  ۳۸۸په    بند او  ۱فقرې په    ۱مې مادې د    ۳۰۶د  نورې بیلګې یې د جزا کود  

 کې لیدلای شئ. 

چې په هغو کې د حبس بدیل    ءجرمونو په استثنا و هغ  دحبس وي،  پنځو کلونو    ترهر جرم چې جزا یې   -

محکیه کولای شي د حبس په عوض د حبس په بدیل حکم وکړي. په دې ځای   .لري ه  د تطبیق وړتیا  ن

ځکه قانون د   ،کې محکیه د حبس له بدیل څخه په استقادې او نه استفادې کې اختیار لري )مختاره ده(

 مه ماده(.  ۱۵۱»محکیه کولای شي« له لفظ څخه استفاده کړې ده )د جزا کود 

دي. ځکه  ه  خو تفمیني تدبیرونه ن  ،سره له دې چې له تفمیني تدبیرونو سره ورته والی لري   ، د حبس بدیل  -

له بلې خوا د حبس بدیل د   له ارتکاب سره ده او  له یوې خوا مستقییه اړیکه یې د مجرمانه عیل  چې 

طرناک حالت په  یرونه د مجرم د خ په داسې حال کې چې تفمیني تدب  .بدیل له جیلې څخه دید  مجازاتو  

 1.ېږيشبیني کې پام کې لرلو سره پ

 .2د حبس بدیل یو ډول مجازات دي  چې  ځکه  ، ېږيرل ک ېد حبس بدیل نه انګ طفالو د حجز موضوع اد  -

د محاکیې شاته    ،لکه د جرمونو لغوه  کول او د محاکیې له جوړیدو څخه مخنیوی  ؛داسې تدبیرونه   -

د محکیې له حکم  اصطلا   د حبس بدیل  چې  ځکه    ،ېږيد حبس بدیل نه ګڼل ک  منځګړیتوباو    غورځول

 ‌. ينه کارول کېږ پرته

 
 .۲۵۳، ص ۱۳۹۱انتشارات جنګل، سال حسین آقایي، جنت مکان، حقوق جزای عیومي، جلد دوم، چاپ دوم،  1

، اقدامات و کیفرهای جایګزین زندان، تقریرات درسی دانشکده حقوق، دانشګاه  ۲حقوق جزای عیومی علی حسین، نجفی ابرند آبادی،   - 2

 . ۳۹۱، ص ۱۳۷۹و  ۱۳۷۸شهید بهشتي، تهیه شده توسط رایجان مهرداد، سال 

 مبحث : د حبس د بدیل تاریخچه: دویم

چې د حبس جزا په ځانګړې توګه په هغه جرمونو کې چې   شوې ده هېوادونو کې ثابته  بېلابېلو د نړۍ په 

زو له یوې خوا او د محبسونو د  ېګټورتیا نه لري. د محبس ناوړو اغاو    اغېزمنتیا   دومره  ،جزا یې خفیفه ده

 وه. پام د حبس د بدیلونو په لورې واړ لګښت زیاتوالی له بلې خوا د پوهانو او هېوادونو 

ه غه د محبسونو نړیوال کنفرانس     صورت وموند، اړهلومړنی مهم کنفرانس چې  د حبس د بدیلونو په 

ندن ښار کې جوړ شو. په دې کنفرانس کې د  کال کې د انګلستان هېواد په پلازمینه ل   زېږدیز  ۱۸۷۲چې په  

بحث اساسي محور له محبسونو څخه راولاړ شوې ستونزې او د آزادۍ د سلب مجازاتو کیښت  . د  

کال کې د »ځورول حقیقت دی یا خیال« تر عنوان لاندې    زېږدیز  ۱۹۵۲ادینا  په نامه یوه نارویجي پوه په  

. له دې وروسته داسې پوهانو لکه سویډني  ېږيومړنی اثر ګڼل کچې د حبس د بدیل په اړوند ل  ،یو اثر ولیکه

کال او کندي    زېږدیز  ۱۹۷۰  په GP. Waldoامریکایي والدو    ،کال   زېږدیز  ۱۹۵۳  په O. Kinbergکینبرج  

کال کې د حبس د بدیل د رښتیني تطبیق لپاره د پام وړ    زېږدیز  ۱۹۸۳  په   E Ab Faatahعزت عبدالفتا   

پرمختګونه درلودل. دې پوهانو د قوانینو د وضع کولو او تفسیر او د حبس په هکله د علیي غونډو د  

جوړولو لپاره ډیر کړاوونه وګالل. په داسې حال کې چې په دې اړوند فعالیتونو جریان درلود، په اروپا کې  

ره کې قوانین ناف  شول او هغه هېوادونو چې د حبس له بدیل څخه استفاده کوله، د  د حبس د بدیل په با 

 لاسلیک کړل.  تړونونهتجربو د شریکولو په موخه یې 

فعالیتونه    يد محبسونو د وضعیت د ښه کولو او د حبس د جزا تطبیق د کیښت په موخه ځین  داسې  هی

 سر ته ورسېدل چې له هغې جیلې کولای شو د څو کنفرانسونو جوړولو ته اشاره  وکړو:

په   کنفرانس  په    زېږدیز   ۱۹۶۰یو  په هغه کې  او  لندن ښار کې جوړ شو.  په  هېواد  انګلستان  د  کال کې 

ییم ونیول  . په دې کنفرانس کې تص وموندستونزو په هکله هر اړخیزو بحثونو صورت    همحبسونو کې د شت 

شو چې، قاضیان باید د امکان تر حده د آزادۍ د سلبولو له مجازاتو څخه ځان وهغوري او په عوض یې  

د تنفی  له تعلیق، ق ایي آزمایښت او یا نوور مالي جزاګانو څخه استفاده وکړي. او د امکان په صورت 

 شي.  جلا وساتل  نو څخه کې لنډ مهاله محبوسین ، باید له اوږدمهاله محبوسی

کال کې یو بل کنفرانس د وینزویلا په کاراکا  کې جوړ شو. په دې کنفرانس کې یو ځل    زېږدیز  ۱۹۸۰په  

 بیا د محبسونو او د حبس د بدیلو جزاګانو د ستونزو په اړوند هېوادونو ته توصیه وشوه. 

په دې کنفرانس   کال کې د ایټالیا هېواد په میلانو ښار کې  په دې هکله یو کنفرانس جوړ شو.  ۱۹۸۵په  

د کورنیو پر غړیو د محبس د    دوی    کې د محبوسینو د سربداله کوونکي زیاتوالي او پر محبوسینو او د

و په باره کې د کنفرانس غړیو هېوادونو ته توصیه وشوه تر څو د حبس د بدیلونو په اړوند هر  غېز ناوړه ا

د  د ملګرو ملتونو پلاویو  داسې  تر سره کړي. هی  څېړنې  اړخیزې   تر څو  بلنه ورکړل شوه  د    ته  آزادۍ 

ونیول شي  تر لا  لاندې  تدبیرونه  په هکله لازم  بدیلونو  د  په عوض دحبس  دې    .سلبوونکو جزاګانو 

رشو مادو کې هېوادونو ته  ېصوبه هم تصویب شوه چې د هغې په دم  هماده ایز   ۴۸کنفرانس په پای کې یوه  

سیوري لاندې په خپلو جنایي سیاستونو کې د حبس بدیلونو  توصیه شوې وه تر څو د جنایي عدالت تر  

 ته ځای ورکړي. 

کال په کنفرانس کې د کیوبا هېواد په هافانا )هاوانا( ښار کې د حبس د بدیلونو په    ۱۹۹۰هیدا رنګه د  

 اړوند ټینګار او توصیې صورت وموند. 

سیبر په څوارلسیه، په اته شپیتیه  کال د ډ  زېږدیز  ۱۹۹۰بالاخره د ملګرو ملتونو سازمان عیومي مجیع د  

دې سازمان د جرمونو د مخنیوي او کنټرول کییټې د وړاندیز پر بنسط »د آزادۍ  د    عیومي غونډه کې د

مشهور    ود توکیو په قواعدچې  ملتونو د قواعدو اقل حد سټندرد«    نه  سلبوونکو اقداماتو په هکله د ملګرو

ته توصیه شوی ده چې د مجرم وضعیت او    و اتمه ماده کې دولتوندې قواعدو په    د  .تصویب کړل دی،  

حبس جزا د بدیل په  یو شیېر بدیلونه د    يسلبوونکټولنې ګټو ته په پام د آزادۍ  اهلیت، د مجني علیه او  

بند کې عبارت    دویم. د حبس وړاندیز شوي بدیلونه د توکیو قواعدو د اتمې مادې په  1ي توګه تطبیق کړ 

مجازاتو )نصیحت( توبیخ »ملامتول«، اخطار ، مووطه آزادي، اقتصادي مجازات او پولي    يشفاه له؛  ي  د

مجازات لکه ثابته او ورځنا نغدي جزاګانې، د مالکیت له سلب سره مصادره، متضرر ته  دمال د بیرته  

 ایي نظارت د حکم شاته غورځول یا تعویق او تعلیق، آزمایښتي او ق ستنولو دستور یا د خسارې جبران،

 
 .۲۵ه غه، ص  - 1

په کور کې تر  چټولنې ته د    ،»څارنه« ته رجوع ورکول،    ېلاند  ارنېڅوپړتیا دستور، د مراقبت مرکزونو 

  1. څخه  ترکیب  له  نو تدبیرونو یپورتد نیول، له زندان پرته هر ډول چال چلند 

پد   په جزایي قوانینو کې د حبس ځینې بدیلونه  تر عنوان  ې افغانستان  شبیني شوي  ، نه د حبس د بدیل 

.  د معاش کس لاندې، لکه د تنفی  تعلیق، مووطه آزادي،  قطعي حبس،  معطل حبس، تعطیل حبس او  

  ېاو د هغو ځین   په اړه ویلي دي بدیلونو    دکال د جزایي اجراآتو قانون په  صراحت سره د حبس    ۱۳۹۳د  

 مې مادې پورې.  ۳۲۸مې تر   ۳۲۵کې او عامه خدمتونه له مه ماده   ۳۲۹لکه کار په  ي، شبیني کړ ې یې پ

ناف ه جزا کود کې  په نورو هېوادونو کې د مروج حبس د بدیلونو  په  مې نیټې    ۲۵کال د سلواغې د    ۱۳۹۶د  

له جیلې څخه یوازې د مراقبت دوره ، عام المنفعه خدمتونه، له ټولنیزو حقوقو څخه محرومیت او په کور  

څپرکي    دویمدې ښوونیزې رسالې په    تر عنوان لاندې تصریح شوي دي چې د  کې حبس د حبس بدیل

 .ېږيکڅېړل کې په تفصیل سره  

 فعالیت  لومړی( ۱)

 مباحثوي پوښتنه:

 چې د حبس بدیلونه په خپلو جزایي قوانینو کې ځای پر ځای کړيډ شول دولتونه ولې دی ته اړ

 کې مباحثه وکړي. منځدې په خپل وال ګډون

له دې ګروپي کار څخه موخه د حبس د بدیل جزاګانو اهییت برجسته کول دي تر څو د عدلي او ق ایي  

 چارو متخصصین په عیل کې ترې استفاده وکړي.

 

 

 
 ۱۹۹۰ملګرو ملتونو د قواعدو اقل حد سټنډرد، د د ملګرو ملتونو سازمان عیومي غونډې مصوبه، د آزادۍ د نه سلبوونکو اقداماتو په هکله د  - 1

 ګڼه پریکړه لیک.  ۱۱۰/۴۵مې نیټې،  ۱۴کال د ډسیبر 



دحبس بديل                                                                                                (                                             5دعیومي جزا حقوق )  

11 
 

 موخې:یم مبحث: د حبس د بدیل  ېدر 

نـاکتیـا لـه تردیـد سره مخ کوي او دولتونـه یې اړ کړي دي چې د غېز ډیر عوامـل دي چې د حبس د مجـازاتو ا

تونزو څخه د وتلو لارې د حبس په بدیلونو کې وپلټي. څو لاملونو ته چې د حبس    جزاحبس د جزا له سـ

 ده په لنډه توګه اشاره کوو. ېله تردید سره مخ کړ یي 

 :1د جرمونو تکرار او تنبیهي موخو ته نه رسیدل  .1

د محبس پلویان په دې باور دي چې د حبس مجازات، مجرمین او نور اشـخاص تنیبه کوي او له جرمونو  

کلونو پورې   ۱۹۹۰څخـه تر    ۱۹۸۷. خو کومو څیړنو چې پـه دې اړونـد لـه  ېږيڅخـه د مخنیوي ســـبـب ک

د نوي جرم د   ســلنه  محبوســین  ۴۵ه اســپانیا کې صــورت موندلی دی، ددې عکس څرګندوي.مثلاً پ

وي دي. په امریکا کې یې کوه )  ارتکاب په دلیل تانه شـ لنې ۶۰په دې موده کې دوباره محبس ته راسـ ( سـ

ط د حبس د جزا مخالفان وایي چې محبس سربیره پردې چې له جرمونو څخه ېږيته رس ـ . په هیدې بنسـ

چې خپل ېږي  توغو شرایطو د تپلو په اسـا  ددې لامل کمخنیوي نه شي کولای، د هغه د ناخوښـه او س ـ

ې ګڼې دوییالبتـه د جزایي اجراآتو د قانون د   .2ي او مجرم بیـاځلي د جرم مرتکـب شيله لاســـه ورکړ   غېزا

ضــیییې د لومړۍ مادې په شــپږم بند کې د حبس او حجز د بدیلونو له موخو څخه یو هم د اصــلا  او 

ه د محکومینو ســـتنول تصرـــیح  یز هونـدانـه ت ـئروزنې د ښـــې زمینې برابرول او کورنا، ټولنې او ســـولـه  

  3کړیدی.

  

 
، اقدامات و کیفرهای جایګزین زندان، تقریرات درسی دانشکده حقوق، دانشګاه  ۲علی حسین، نجفی ابرند آبادی، حقوق جزای عیومی  - 1

 . ۳۸۲، ص ۱۳۷۹و  ۱۳۷۸شهید بهشتي، تهیه شده توسط رایجان مهرداد، سال 

 . ۲محید بصیر، حقیار اسحق زوی، ه غه اثر ، ص  - 2

 (ګڼه تقنیني فرمان ۲۶۷نیټې )  ۱۳/۱۲/۱۳۹۶( ګڼه ضیییه ،د ۲د حبس او حجز د بدیلونو د تطبیق په هکله د جزایي اجراآتو د قانون )  - 3

 ې:غېز د محبوس رواني ناوړه ا .2

د غیر   محکومده وړي په ځانکړي توګه په اوږدمهاله حبســونو کې، چې  منځمحبس د محبو  هویت له  

ــې ، چې په  ېږيعادي او یرغلیزو )تهاجیي( حرکتونو د اختیارولو موجب ک ــین    داس حالت کې  محبوس

خوشــې کیدو . حتی له خلاصــون او ېږيه راتلو لامل کتمنځچ او نا آراما د ېپخپله په محبس کې د کړک

په   .1ېږيو لاندې راځي او په خپل عادي هوندانه کې له سـتونزو سره مخ کغېز وروسـته د محبس تر ناوړه ا

و څخـه د مخنیوي لپـاره د جزایي  غېز محکومینو او د هغوی پـه کورنیو او ټولنې د حبس او حجز لـه نـاوړه ا

 اره کړیده.ې ګڼې ضیییې لومړۍ مادې پنځم بند هم اشدوییاجراآتو د قانون د 

 د مجازاتو د شخصي والي له اصل سره تناقض: .3

ــار واردوي ــتا او مالي ملاتړ  نوموړي کورنا د، د هغه محبس سربیره پردې چې پر محکوم فش له سرپرس

ه ډ ه محروموي، حتی پـ ار هم دېڅخـ الي بـ ل کهغ  ری مواردو کې د حبس د دوران مـ ه کورنا تپـ ېږي پـ

 .2(ېږي)تحییل

 بار:د محبس اقتصادي  .4

تنه کوي او دولت مجبور دی چې هغه جوړ او  تونو غوښـ اتنه د خورا زیاتو لګښـ ونو جوړول او سـ د محبسـ

. لـه بلې خوا ېږيمحبوســـین پـه کې وســـاه. چې پـه پـایلـه کې ، دا لګښـــتونـه پر مـالیـه ورکوونکو تحییل

 .3ېږيمحبو  په محبس کې له اقتصادي فعالیتونو څخه پاتې ک

ه متحـده ای ـ ا پـ ه  د امریکـ ه    زېږدیز  ۱۹۹۳التونو کې پـ ه عـدلیې وزارت څخـه لـ کلونو  کې د نوموړي هېواد لـ

میلیارده   ۳۲او   ۲۱ل شـوی دی چې دا تفاوت د د پنځو  سـلنې زیات د محبسـونو د لګښـت زیاتوالی ښـو 

ــتان کې په   منځډالرو تر   ــتونه  ۱۳۰د  کال کې   ۱۹۹۴دی. په انګلس ــو ادارې لګښ یو نیم   جزایي مؤســس

 
بینابین، طر  برای دف  مقابله با مواد مخدر و جرم ملل متحد، نو ګرایش، چاپ  محید، آشوری، جایګزین های مجازات زندان یا مجازات   - 1

 .۴۰، ص ۱۳۸۲دوم تهران، سال 

 محید بصیر، حقیار اسحق زوی، ه غه.- 2

 ه غه - 3

وي دي به شـ ت ډېر چټک  میلیارد پونډه محاسـ ونو د لګښـ چې نوموړي ارقام په دې هېوادونو کې د محبسـ

 .1دل( څرګندويېپورته تلل )لوړ 

توکو او جرمونو لپـاره د  يچې پـه افغـانســـتـان کې د نشـــه ی  څېړنې کلونو کې کومې    ۲۰۰۸او    ۲۰۰۷پـه 

(  ۷۰۸) د کالدلیې وزارت په هر محبو   چې د ع يایملګروملتونو پروهې له خوا تر سره شـوې دي، ښ ـ

ني  منځرې په ېډالره محاسـبه کیدلای شي. له بلې خوا که چ  ۱.۹۳چې په ورځ کې    امریکایي ډالره لګوي

چې د دولتي ېږي ډالره ک  ۴۷۵.۵پـه کـال کې نو  ،  ومنوامریکـایي ډالره   ۱.۵ عـایـد  ینډول د محبو  ورځ

ــتونو مجیوعه )ټولګه( په کال کې  ــتان په څېږي  ډالره ک  ۱۲۵۵.۵لګښ هېواد لپاره یو    هر یو ېاو دا د افغانس

یېره ) .2ډیر لوړ رقم دی ینو مجیوعي شـ ورت کې که د محبوسـ به شي۳۰۰۰۰په دې صـ  ، نو( نفره محاسـ

( امریکایي ډالره شي. دا پیسـې په کال ۵۷۹۰۰په ورځ کې به یوازې د هغوی د اعاشـې او اباتې لګښـتونه )

. البته د یادونې وړ ده چې دا پیسې یوازې د یو نفر محبو   ېږي( امریکایي ډالرو ته رس۲۱۱۳۳۵۰۰کې )

تونو ا نا، اوبو، د روغنیاتو د لګښـ ت دی. د ودانا، برښـ ې او اباتې لګښـ ونل له معاش  و دد اعاشـ هغه پرسـ

وني ده هر محبو    اتنې لپاره مقرر دي یا هغه عوایدو څخه پرته چې شـ ونو څخه د سـ پرته چې  له محبسـ

محـاســـبـه  ی،بنســـط ترې محروم د  لـه  محبس څخـه بهر درلودل او او  د حبس د جزا دعیلي کیـدو پر

ه موخو کې چې د    .شي ه هغـ ه پـ ده )ځلي( البتـ ا څلورچنـ ه درې یـ انون د  دارقم بـ ې  دویی جزایي اجراآتو د قـ

ګڼې ضـیییې د لومړۍ مادې په څلورم بند کې راغلي دي د محبسـونو او د اطفالو د اصـلا  او روزنې د 

 .3ګښتونو کیښت ته یې اشاره کړي دهمرکزونو د ل

 

 

 

 
 ۴۱محید ، آشروی، وړاندینی، ص - 1

 .  ۶ – ۵محید بصیر، حقیار اسحق زوی، وړاندینی ، ص ص  - 2

 ( ګڼه ضیییه، وړاندینی. ۲اجراآتو د قانون ) د جزایي  3

 ه تلل )زوال(:منځد مسؤولیت د حس له  .5

په حبس د شخص محکومیت او له ټولنې څخه د هغه جلا کول، له محکوم څخه ورو، ورو د مسؤولیت  

ه وړي کوم وخـت چې بیـا ځلي ټولنې تـه ننوځي د ټولنې پـه نســـبـت د مســـؤولیـت منلو  منځ ـمنلو حس لـه 

 .1یې اصلاً د مسؤولیت احسا  نه کويخورا لږ حس لري او یو شییر 

 او اخلاقي کچې ښکته راتلل: ييد روغتیا .6

ــه ی  په ډیری هېوادونو کې د ایډز، توبر کلوز توکو ترویج    يناروغا او نورې ناروغا له یوې خوا او د نش

 د محبس د ضررونو له جیلې څخه قبول شوي او ثبت شوي دي. او استع ل له بلې خوا

یي چې د محبوسـینو ریاسـت ا ښ ـ  شـوې ده کال کې په افغانسـتان تر سره    زېږدیز  ۲۰۰۸کومه څېړنه چې په 

ــط په پلورخي کې   ــنادو پر بنس ــیي آس ــې حال کې چې د   ۴۵۰د رس ــتون لري. په داس نفره معتادین ش

ــویو   څېړنې  نوموړې   ــت له خوا له وړاندې ش ــینو ریاس ــییر د محبوس څیړونکي وایي چې د معتادینو ش

ات دی. او امو څخـه خورا زیـ ه    ارقـ اتوي چې د پلورخي محبس پـ (  ۱۱۰۰بلاک کې چې د )  دویمزیـ

 څېړنې د هیدې    داسې  . هیېږي( کسانو ته ورس۸۰۰محبوسینو ارفیت لري، شونې ده د معتادینو شیېر )

، بیا د ېږيتوکي په وړیا توګه ویشـل ک  مخدره پر بنسـط، لیکي چې په پیل کې د محبس د محبوسـینو لپاره  

د افغانسـتان په  داسـې  . هیېږي( افغانیو پلورل ک۲۰۰۰مخې، یو ګرام هیروئین په )هغوې د غوښـتنې له  

اري  بت، نورې سـ تون په نسـ تون او کاظ نظاره او روغتیایي امکاناتو د نه شـ اد د شـ ونو کې د فسـ محبسـ

 .2ېږيناروغا هم له هغو څخه زیاتې دي چې په رسیي توګه یې رپوټ ورکول ک

  ۱۳۹۳او    ۱۳۹۲ړنو پر بنسـط په  ېار اسـحق زوی(  د ډګري )میداني( څقید لیکونکي )محید بصـیر ، ح

 يهـــــ ش کلونو کې د ځینو په نظر په پلورخي محبس کې شــل ســلنه محبوســین له خورا ټیټو روغتیای

ینو له  چوپړتیاوو څخه برخین دي. په دې محبس   ه یي توکیو    ۲۰  همنځکې د اته زره محبوسـ نفره یې د نشـ

 
 . ۴۲محید، آشوری، وړاندینی، ص  - 1

پروهه ، له نړیوالو معیارونو اوملي قوانینیو سره په سیون کې د حبس د بدیل تطبیق، د   – د نشه یې توکیو او جرمونو لپآره د ملګرو ملتونو د ف  - 2

 .۶۴او  ۶۹کال مي، ص  ۲۰۰۸

ادین ان،    ۲۷،  معتـ اروغـ ان او  ۵نفره یې رواني نـ اروغـ ډز نـ ان     ۵۷نفره یې د ایـ اروغـ نفره یې د توبر کلوز نـ

 .1پاتې نورو رنځورانو ته هیڅ ډول روغتیایې اسانتیاوې شتون نه لري چې تر درملنې لاندي  

 ل:د غیر خطرناکو مجرمینو په نزد د مجرمانه مفکورې زیاتېد .7

اره چې خطرنـاک نـه دي اده، د محبســـونو  د    د هغـه مجرمینو لپـ اتې جزا څخـه اســـتفـ ه حـد څخـه  د زیـ لـ

دې  مســـؤولینو غیر معیـاري چال چلنـد له یوې خوا او له خطرناکو مجرمینو سره چال چلنـد له بلې خوا د

چې غیر خطرناک مجرمین د مســاوي غبرګون د څرګندولو او له خپل ځان څخه د دفاع لپاره ېږي  لامل ک

ته د   داسـې په خطرناکو اشـخاصـو تبدیل شي. د   حالت دوام له محبس څخه د هغوی له وتلو څخه وروسـ

خص په توګه خپل  ېږي  محبو  په نزد باقي پاتې ک ن( شـ باني )خشـ هوند   نيورځاو د یو خطرناک او عصـ

 .2مه ورکويته ادا

 په محبس کې د جمعیت تورم:  .8

ری هېوادونو کې محبســـونـه د محبوســـینو جوابګوی )ځواب ورکوونکي( نـه وي او ورځ تر بلې د ېپـه ډ

. په محبس د جیعیت تورم له یوې خوا د ېږيدل په محبسـونو کې د هغوې د تورم لامل کېمحبوسـینو زیات

ــاري   ه جوړوونکی او د سـ اعـث کاخلاقي جرمونو زمینـ دو بـ اروغیو د خپریـ ه بلې خوا دېږي  نـ و هغ  او لـ

ــولو او شرایطو ــیونونو کې   يږېد نقض موجب ک  اص ــینو لپاره د بوــي حقوقو په کنوانس چې د محبوس

ې ګڼې ضــیییې دلومړۍ مادې په دریم بند کې د دویید جزایي اجراآتو د قانون د    .3ي ديشــبیني شــو ېپ

په محبســـونو او د اطفالو د   -۳اشـــاره کړې ده: )ســـې  هکله داحبس او حجز بدیلونو تطبیق د موخو په 

 .4حجوزینو له ګڼي ګوڼې څخه مخنیوی(اصلا  او روزنې په مرکزونو کې د محبوسینو او م

ځینو اقداماتو صــورت  له هغې جیلې د افغانســتان په کوه  دې ســتونزې د حل لپاره د نړۍ د هېوادونو د

اء الله کوښـې کموندلی چې یو ډول یې د حبس د بدیلون ېږي و قانون ګزاري ده. په دې لوسـت کې ان شـ

 
 .۴سحق زوی، وړاندینی، ص محید بصیر، حقیار ا 1

 ه غه - 2

 ه غه  3

 ( ګڼه ضیییه، وړاندینی. ۲د جزایي اجراآتو د قانون )  - 4

تر څو د نړیوالو معیـارونو او نورو هېوادونو د تجربو پـه پـام کې لرلو سره ، د جزا کود کې  درج شـــوي د 

ــو د حبس د بدیلونو موخې په لاندې توګه   حبس بدیلونه توضــیح او تحلیل کړو. له دې امله ، کولای ش

 وشییرو:

 له ټولنې سره د توافق د حس پیاوړتیا او زیاتوالی او د مجرم اصلا  )بیا یو ځای والی(؛  .1

ــادي او ټولنیزې پراختیا منځد محکوم علیه د فزیکي ځواک د له   .2 ه تللو څخه مخنیوی او د اقتص

 په خدمت کې د هغه قرار ورکول؛

 د محبسونو د جیعیت کیښت؛ .3

 د بیت المال د لګښتونو کیښت؛ .4

آزادۍ د نه سلبوونکو اقداماتو څخه د استفادې ترویج او دهغو تویح لږ تر لږه هغه ت یینونه  د   .5

 چې د بدیل په وړاندې افرادو لپاره شتون لري؛

د جزایي عـدالـت پـه مـدیریـت او لارښـــوونـه کې د ټولنې د مـداخلې زیـاتوالی او منـل پـه ځـانګړې  .6

 توګه د مجرمانو د اصلا  په مورد کې؛

پـه عـادي بیرتـه    هغـهټولنې تـه د    رامنځتـه کېـدل چې  ولنیزو ســـوابقو کې د منفي مخینې د فرد پـه ټ .7

 .د هغه د منع کېدو لامل ګرځيدو کې ېراستن

لـه کورنا، خپلوانو او ټولنې څخـه دده د جلا کیـدو پـه تعقیـب د محبو  لپـاره د روحي صـــدمو  .8

 څخه مخنیوی.

ا  .9 ه کورنا او اولادونو د منفي او زیـ پـ ه  ه تپلو او د  د محکوم علیـ اثراتو لـ د   دوی  ن راوړونکو 

 مخنیوی. څخهشخصیت او ټولنیز مقام او منزلت له تخریب 

ــاري او وهونکو ناروغیو لکه ایډز،  . 10 له غیر روغتیایي چاپیریال څخه مخنیوی چې معیولاً  له س

 هیړی )هیپاتایتس(، توبرکلوز او نورو ناروغیو د خپریدولو او پراخیدلو لامل ګرځي.

 ولنه کې د عادي شخص په توګه ( د مجرم ، د محرمیت نه احسا .) په ټ . 11

د ټولنې لـه خوا لـه محکوم علیـه سره مجرمـانـه چـال چلنـد نـه کول) لـه مجرمـانـه ټـاپې لګولو څخـه  . 12

 مخنیوی(

 ؛ اود محکوم علیه د مجرمانه افکارو مخنیوی او کیښت )د جرم د تکرار کیښت( . 13

 .د مجازاتو فردي کول . 14

 فعالیت دویم( ۲) 

 مباحثوي پوښتنې:

ستاسې په نظر د حبس بدیل په کوم پړاو کې )له محاکیې د مخه، د محاکیې په جریان کې یا له محاکیې  

 .ېږيوروسته( ټاکل ک

 د حبس د بدیل د ټاکلو خنډونه ووایاستډ )نوم یې واخلئ(. -1

 لطفاً خپل ځوابونه د قوانینو په استناد وړاندې کړئ. -2

 : مبحث: د حبس د بدیل د ټاکلو شرایط، خنډونه او د حکم سقوطڅلورم 

اکلو خنـډونـه ه وینـا کې د حبس د بـدیـل د ټ ـدویی ـد حبس د بـدیـل د ټـاکلو شرطونـه او پـه   پـه لومړۍ وینـا کې 

 د هغه د حکم سقوط تر بحث لاندې نیسو. او په درییه وینا کې

 لومړۍ وینا: د حبس د بدیل ټاکلو شرطونه:

 حبس د بدیل د ټاکلو ماهوي شرطونه او بیا یې شکلي شرطونه تر بحث لاندې نیسو:لومړی د 

 لومړۍ فرعه: د حبس د بدیل د ټاکلو ماهوي شرطونه:

 .1ېږيلومړی: د حبس بدیل لاندنیو مواردو ته په پام ټاکل ک

 د مرتکبه جرم ډول او خصوصیت. .1

 د مرتکب شخصیت .2

 د جرم د ارتکاب وارونه )دفعات( .3

 مجنی علیه وضعیتد  .4

 د جرم نور مخففه لوري )جهات( .5

  پورتني موارد لاندې توضیح کوو:

 لکه: د مرتکبه جرم ډول او خصوصیت: .1

ېږي د حبس د بدیلی جزا په ټاکنه کې، د جرم نوعیت په پام کې نیول ک  د مرتکبه جرم ډول: . أ

ه   ه جزا پـ دیلـ ت پر خلاف،    داســـې  مثلاً د حبس بـ ه د کورني او بهرني امنیـ جراییو لکـ

تروریسـتي، د تروریزم د تمویل، جن ـ تیري، اداري او مالي فسـاد او د نسـل وهنې، بوـي 

 ــ پـه ځینو هېوادونو کې تر دریو کلونو پورې د  .2د او جنګي جرمونو کې جواز نـه لريضـ

 .مجازاتو وړ غیر عیدي جرمونو کې د حبس د بدیل ټاکنه حتیي ده

 
 مه ماده. ۱۴۹کال، د افغانستان د جزا کود،  ۱۳۹۶ - 1

 مې مادې درییه فقره. ۱۵۱ه غه، د   - 2

یت: .ب  وصـ یت   د مرتکبه جرم خصـ وصـ د حبس د بدیلې جزا په ټاکنه کې، د مرتکبه جرم خصـ

 .1ا له پنځو کلونو څخه زیاته نه وي. مثلاً د مرتکبه جرم ټاکلې جز ېږيپه پام کې نیول ک

یت: .2 خصـ یي یا رواني توايندي، توانایي،    مجرمد    د جرم د مرتکب شـ یت، جسـ ن )عیر(، جنسـ سـ

ې د حبس د بدیلې جزا شغل، مهارت او دده اقتصادي او ټولنیزه وضعه له هغه مواردو څخه دي چ

  .ېږيپه پام کې نیول ک په ټاکنه کې

د ارتکاب عیدي توب    ،رم پښی نتوب او یا نه پښی نتوبهیدا رنګه د جرم له ارتکاب څخه د مج

یـا ســـهوې والی، هم لـه هغـه مواردو څخـه دي چې د حبس د بـدیلې جزا پـه ټـاکنـه کې بـه پـه پـام کې 

 ونیول شي.

ات(: .3 ه)دفعـ اب وارونـ ا دا چې نوموړی د   د جرم د ارتکـ ه د مجرم متکرروالی، یـ داســـې موارد لکـ

لومړي ځل لپاره د جرم مرتکب شـــوی دی، له هغه مواردو څخه دی چې د حبس د بدیلې جزا په 

. پـه ځینو هېوادونو کې ، د لومړني جرم پر ارتکـاب د ټـاکلي وخـت ېږيټـاکنـه کې پـه پـام کې نیول ک

 .ېږيلې جزا د ټاکلو لپاره، قید ایښودل کتیریدل، یا د حیثیت اعاده، د حبس د بدی

له جرم څخه د راولاړ شـوي مادي یا معنوي زیان راوړونکو آثارو د لیرې   د مجني علیه وضـعیت: .4

 کولو یا کیښت په موخه د جاني مساعدت ته د مجني علیه اړتیا، د حبس د بدیلې جرا په ټاکنه کې

 .ېږيپه پام کې نیول ک

که چیرې د جرم ارتکاب، د مجني علیه په نزد، عقده   ړې شوې پایلې:د جرم له ارتکاب څخه راولا  .5

تـه کړي وي او لـه جـاني څخـه د غچ اخیســـتلو غوښـــتونکي وي ، پـه دې صـــورت کې بـه   منځرا

ه د جـاني ه زنـدان کې بـ ه کړي، بلکې پـ ه ترجیح ورنـ ه د حبس بـدیلې جزا تـ  محبو  والی د محکیـ

 ري.ېانګ ټولو په ګټه و

د جرم مرتکب چې د جزا له تخفیف څخه مسـتفید شـوی دی،   نو مخففه لوري )جهات(:  ود جرم .6

 .2مستفید نه کړي څخهمحکیه به نوموړی د حبس له بدیل 

 
 مې مادې لومړۍ فقره. ۱۵۱ه غه، د  - 1

 مه ماده ۱۵۳ه غه،  - 2

 د حبس بدیل تر لاندنیو شرایطو لاندې ټاکل کیدای شي:  په پورتنو مواردو سربیره

ورت کې چې د   -الف ل جزا باید تر پنځو کلونو پورې د حبس جزاوي. یعنې په هغه صـ د مرتکبه جرم اصـ

نورو مخففـه حـالتونو پر بنســـط د مرتکبـه جرم جزا تر پنځو کلونو پورې تخفیف مونـدلی وي، محکیـه نـه 

 .1م د حبس د بدیل پر مبنا صادر کړيشي کولای خپل حک

 رد شوې خساره ورکړې وي.د جرم مرتکب باید له جرم څخه وا -ب

 د متضرر رضایت یې تر لاسه کړی وي. -ج

د جرم مرتکـب ، د محکیې پـه حکم کې درج شـــویو شرایطو رعـایـت او د حبس د بـدیـل پورې اړونـدو  -د

 قواعدو د صادقانه سرته رسولو همنه کړې وي.

 .2ې ويې د جرم د نه ارتکاب همنه کړ د جرم مرتکب د ښو اخلاقو او په راتلونکي ک -هـ

محکیه په قانون کې د درج شـویو شرایطو په شـتون سره خپل حکم د حبس د بدیل پر مبنا صـادروي. د 

د ه څرګنـ امـ ه نـ ل لـ دیـ ه  ېږي  حبس د بـ ا د حبس پـ ه حبس حکم کوي، بیـ دم کې پـ ه لومړي قـ ه پـ چې محکیـ

 په یوه بدیل حکم کوي. ،شوی د حبستصریح عوض، په جزا کود کې 

 : د حبس د بدیل د ټاکلو شکلي شرطونه: ه فرعهدویم

ا کې بیـان شـــول، د هغـه شـــکلي  د حبس د بـدیـل د ټـاکلو پر مـاهوي شرطونو سربېره چې پـه لومړۍ وینـ

 رعایت وړ دي.شرطونه هم د 

د محکیې په حکم کې د لاندنیو مواردو رعایت، د حبس د بدیلې جزا  د ټاکلو شـــکلي شرایطو په توګه،  

 اړین دی:

 د حبس له بدیل څخه د استفادې د دلایلو ذکر کول. .1

 د حبس پر بدیل د نظارت د مرجع مشخصول. .2

 
 مه ماده ۱۵۳ه غه،  - 1

 ( ګڼه ضیییې د څلورمې مادې لومړۍ فقره. ۲د حبس او حجز د بدیلونو په هکله د جزایي اجراآتو د قانون )  - 2

 د نظارت کوونکې مرجع داوامرو په اجرا د محکوم علیه مکلفیت. .3

ارت کوو د حب .4 ایتولو او د نظـ ه رعـ ل د شرایطو د نـ دیـ ایلو   وکې مرجع د اوامر نس د بـ ه اجرا د پـ د نـ

 .1کول، او محکوم علیه ته یې ابلاغ ذکر

 د محکوم علیه د موافقې په پام کې نیول ، او بدیل د نوعیت )ډول( په ټاکنه کې د حبس د .5

ورت کې چې د حبس د .6 تل، په هغه  صـ ایت اخیسـ بدیل جزا، د عام المنفعه  د محکوم علیه د رضـ

 خدمتونه سرته رسول وي.

ــپږم مورد په اړوند د حبس او حجز د بدیلونو د تطبیق په هکله د جزایي اجراآتو د قانون )  (  ۲د پنځم او ش

( محکیه د حبس په بدیل د حکم د صــادرولو په ۱تصرــیح کوي: » ) داســې  ګڼې ضــیییې اوومه ماده 

وخـت کې د محکوم علیـه موافقـه او د حجز پـه بـدیـل کې د حجز یـا حبس د ډول پـه اړونـد د محجوز او د  

 هغه د قانوني میثل موافقه په پام کې نی .«

 فعالیت درېیم( ۳)

 مباحثوي پوښتنه:

(  ۲توپیر چې د جزایي اجراآتو د قانون )   منځد »محکوم علیـه د موافقې« او د »محکوم علیـه رضـــایت« تر  

وي دي، څه ديډ او آیا ددې دواړو مواردو ۲او    ۱ګڼه ضـیییې د اوومې مادې په ) ( فقرو کې تصرـیح شـ

 رعایت پر محکیه لازمي دیډ

 ممنوعیت موارد: ه وینا: د حبس له بدیل څخه د استفادې د دویم

اصــل په دې دی چې محکیه کولای شي د هغه جرم مرتکب چې د هغوی د قانوني ټاکلې جزا اکثر حد 

ه جزا محکوم کړيتر پنځو کلونو پورې حبس   دیلـ ه بـ ه   ۱۵۱خو د جزا کود    .2وي د حبس پـ ادې پـ مې مـ

عه   تثنا وضـ ل یوه اسـ وې ده درییه فقره کې په دې اصـ ط د   شـ ېچې د هغې پر بنسـ جرمونو مرتکبین    داسـ

ري، ادارې او مـالي ېلکـه د کورني او بهرني امنیـت پر خلاف، تروریســـتي، د تروریزم د تمویـل، جن ـــ ت

 
 مه ماده ۱۵۵مه، او  ۱۵۴مه،  ۱۵۳مه،  ۱۵۱کال د جزا کود  ۱۳۹۶د  - 1

 مې مادې لومړۍ فقره. ۱۵۱ه غه، د  - 2

فساد،  او د نسل وهنې، بوي ضد، جنګي، د دولت پر خلاف د تجاوز، د حبس له بدیل څخه نه مستفید  

مې مادې   ۱۵۱( ګڼه ضـیییې لسـیې مادې د جزا کود د  ۲د جزایي اجراآتو د قانون ) داسـې  هی  .1ېږيک

ه فقره کې درج شـــوی عین موارد ذکر کړي دي او سر  دې د   بېرهدرییـ ل، د ښـــځې پر وړانـ پر دې ، د قتـ

تاوتریخوالي، د نشـه یې توکیو د قاچاق او د انسـان تښـتونې د جرمونو مرتکبین او متکرر مجرمین یې هم د 

 محروم کړي دي. څخهاستفادې  دس له بدیل حب

 فعالیت څلورم( ۴)

 مباحثوي پوښتنه:

 د حبس له بدیل څخه د استفادې د مینوعیت موارد:

 خو .مورده ذکر دي ۹مې مادې په درییه فقره کې،  ۱۵۱د جزا کود  -

یه ماده کې،  (  ۲د جزایي اجراآتو د قانون ) - دا پنځه اضـاظ موارد    مورده ذکر دي.  ۱۴ګڼه ضـیییې په لسـ

عبارت دي له: قتل، د ښـځې پر ضـد تاوتریخوالی، د نشـه یي توکو قاچاق، اختطاف جرمونو او متکررو  

 مجرمینو څخه.

او پوښــتنه: د حبس له بدیل څخه د اســتفادې د مینوعیت د مواردو په اړوند، کوم قانون د اعتبار وړ دی 

 ولېډ

د حبس له بدیل څخه د اســـتفادې د مینوعیت د مواردو له جیلې څخه، د جزایي اجراآتو د قانون   نوټ:

وی دی چې عیدي قتل او خطا ۲) یه ماده کې ، قتل دی، چې په مطلق ډول ذکر شـ یییې په لسـ ( ګڼه ضـ

ــې تعبیر کېده قتل رانغاړي. د لیکونکي په نظر، غوره دا وه چې حکم دا ــتثنا ل  چې خطا قتس ورڅخه مس

 .يشوی و 

 یمه وینا: د حبس د بدیل د حکم د سقوط موارد:ېدر 

نظـارت   علیـه  او پر محکوم لکـه څرنګـه چې وړانـدې بیـان شـــول، محکیـه د حبس د بـدیـل د تطبیق شرایط

ه ده د محکیې   هکوونکې مرجع مکلفـ اتولو څخـه اړونـدې   پـ ه مراعـ ه نـ حکم کې د درج شـــویو شرایطو لـ

 
 مې مادې دوهیه فقره  ۱۵۱ه غه د  - 1



دحبس بديل                                                                                                (                                             5دعیومي جزا حقوق )  

23 
 

وی رپوټ   و ورځو په موده کې وړاندې شـ څارنوالا ته رپوټ ورکړي. په دې صـورت کې څارنوالي د لسـ

موضــوع د حکم صــادروونکې محکیې ته وړاندیز کوي.  ي. د سرغړونې د تثبیت په صــورت کېڅیړ 

دا تصـییم به دحبس د بدیل ډول ته په   .1له تصـییم نی  ـمو سره سـم په دې هکمحکیه د قانون له احکا 

 کتنه، متفاوت وي چې لاندې یې توضیح کوو:

که چیرې محکوم علیه د محکیې    دمحکوم علیه په واســطه د محکیې د حکم نه رعایتول:: لومړۍ فرعه

مراقبـت دوره تمدید کړي، محکیـه کولای شي د لومړي ځل لپـاره تر یو نیم چنـده د هغـه د ه حکم رعایت ن ـ

اره ډډه وکړي، د حکم  ه د دوه یم ځـل لپـ ه اجراء څخـ ه د محکیې د حکم لـ ه چیرې محکوم علیـ کړي. کـ

 .2ې پاتې موده په تنفی ي حبس بدلويصادروونکې محکیه، مراقبت لغوه او د مراقبت د دور 

 فعالیتپنځم ( ۵)

 مباحثوي پوښتنه:

وې ده یا هغه موده  ې په نظر پاتې موده، کومه موده دهډ هغه موده چې په ابتدایي حکم کې ټاکل شـ تاسـ سـ

 ډشوې دهچې د سرغړونې پر بنسط یو نیم چند ته اضافه 

که چیرې محکوم علیه له مؤجه ع ر پرته ، د   د عامه خدمتونو له ترسره کولو څخه سرغړونه: دویمه فرعه:

ه کولو یـا د کـار د تر  سره کولو لپـاره لـه ټـاکلیو شرایطو څخـه تخلف وکړي، لومړی  عـامـه خـدمتونو لـه تر سر 

ــاعتونو کې ۸۰ځـل زیـات نـه زیـات تر ) ــاعتونو پورې د هغـه د  عـامـه خـدمتونو د تر سره کولو پـه سـ ( سـ

ورت کېېږيزیات ط د هغه د عامه خدمتونو    ، د تکرار په صـ محکیه کولای شي څارنوال د وړاندیز پر بنسـ

اعتونو څخه د هرو   ورت کې محکوم علیه له پاتې سـ اعتونو   ۸پاتې موده په حبس بدله کړي، په دې صـ سـ

 .3ېږيپه وړاندې یوه شپه  او ورځ زنداني ک

 
 مه ماده ۱۲د جزایي اجراآتو د قانون د دوهیې ګڼې ضیییې،  - 1

 مه ماده  ۱۵۹کال د جزا کود  ۱۳۹۶د  2

مې مـادې م:: ) کـه چیرې محکوم علیـه لـه مؤجـه عـ ر پرتـه،د عـامـه خـدمتونو لـه تر سره کولو یـا د کـار د تر سره کولو لپـاره لـه  ۱۶۶د جزا کود د    - 3

( ســاعتونو پور ې دهغه د عامه خدمتونو د تر سره کولو په ســاعتونو کې  ۸۰لومی ځل زیات نه زیات تر ) ټاکلو شرایطو څخه تخلف وکړي،  

علیه په کور کې د حبس شرایط که چیرې محکوم    په کور کې د حبس د شرایطو نه رعایتول: درېیمه فرعه:

چې د مخه د محکیې په حکم کې تصرــیح شــوي دي، رعایت نه کړي. دا جزا په محبس کې پر حبس 

 .1ېږيبدل

 د بل جرم د ارتکاب په صورت کې په تنفی ي حبس د حبس د بدیل تبدیلیدل:  نوټ:

تیرولو پـه وخـت کې د بـل جرم  مـه مـاده: »کـه چیرې محکوم علیـه د حبس د بـدیلې جزا د    ۱۵۲د جزا کود  

په تور په حبس محکوم شي، د حبس د بدیلې جزا پاتې شوې موده په تنفی ي حبس بدله او دنوي جرم له 

 ..«ېږيمجازاتو سره یو ځای تطبیق

 فعالیت شپږم (  ۶)

 :مباحثوي پوښتنه

لانـدنیو تفســـیرونو  مـه مـاده » د بـل جرم پـه تور پـه حبس محکوم شي« عبـارت پـه اړونـد لـه   ۱۵۲د جزا کود 

 څخه کوم یو صحیح دیډ

ه،    –الف   ت د مخـ ه محکومیـ ل لـ دیـ ه بـ ه جرم د حبس پـ ه حبس محکوم شي، چې هغـ ه تور پـ ل جرم پـ د بـ

 مرتکب شوی  ، خو په هغه وخت کې کشف شوی نه   او او  کشف شو.

جریـان کې مرتکـب  د بـل جرم پـه تور پـه حبس محکوم شي، چې هغـه جرم د حبس د بـدیـل د تیرولو پـه    -ب

 شوی دی.

  

 
صـــورت کې ، محکیه کولای شي د اړوند څارنوال د وړاندیز پر بنســـط د هغه د عامه خدمتونو پاتې موده په حبس بدله  زیاتیږي، د تکرار په 

 کړي.

 ( ساعتونو په وړاندې یوه شپه او ورځ زنداني کیږي.۸نو څخه د هرو ) په دې صورت کې محکوم علیه له پاتې ساعتو 

 مې مادې پنځیه فقره. ۱۶۸د جزا کود د   - 1

 پایلیزه: د لومړي څپرکي 

 په لومړي څپرکي کې په طرحه شوی موضوعاتو له بحث کولو څخه وروسته دې پایلو ته ورسیدلو:

 ــ چې د جرم پر مرتکـب د حبس پـه عوض د حبس بـدیـل هغـه جزا ده .1 پـه   ېدنې ـک ېد مقیـدې خوشـ

 .ېږيله خوا حکم ک ېډول د محکی

  يهغه د الزام   ېوصــف ورکړی دی، کله ی  یکود د حبس د بدیل لپاره  دوه ګوند افغانســتان جزا   .2

د بدیل په توګه چې غیر اصـلي جزا  د    ېکله یاو  ده په کار وړې ده  يپه توګه چې الزامجزا    اصـلي

  ده. الزامي

اره پـه   .3 ا یې پـه نورو   ۱۸۲۸د حبس بـدیـل لومړي ځـل لپـ ــه کې مطر  شـــوډ بیـ کـال کې پـه فرانسـ

کـال د ډســـیبر پـه څوارلســـیـه د ملګرو   زېږدیز  ۱۹۹۰هېوادونو کې پراخنتیـا ومونـدلـه. تر څو د  

نتان کې په  و. او په افغاسـ پیتیه غونډه کې تصـویب شـ ازمان د عیومي مجیع په اته شـ ملتونو د سـ

 کال کې د جزا کود کې تنظیم شو. ۱۳۹۶د جزایي اجراآتو قانون او په کال کې  ۱۳۹۳

د هغه عواملو له جیلې څخه  چې د قانون جوړوونکو پام یې د حبس بدیل ته واړاوه عبارت دي  .4

ه تناقض، پر دولت د سر ې،د مجازاتو د شـخ ـ والي له اصـل  غېز له: پر محبوسـینو رواني ناوړه ا

ار، د محب ه  محبس درونـد مـالي بـ ه نزد د مســـؤولیـت د حس لـ ه تلـل، پـه محبس کې د منځ ـو  پـ

زندانیانو د روغتیایي او اخلاقي کوې ښــکته والی، او د محبو  په نزد د نورو مجرمانه مفکورو 

 ته راتلل. منځ

 د حبس د بدیل ټاکل د ماهوي او شکلي شرایطو درلودونکي دي چې باید رعایت شي.  .5

هغه د جرم مرتکب چې د هغوی د قانوني ټاکلي جزا  اصـل په دې دی چې محکیه کولای شي د .6

اکثر حد تر پنځو کلونو پورې حبس وي د حبس په بدیله جزا محکوم کړي خو یو شـیېر جرمونه 

ــتفید کیدای نه شي،او   څخهله دې حکم   ــتثنی دي او مرتکبین یې د حبس له بدیل څخه مس مس

ف ، تروریســـتي، د تروریزم تمویـل،  هغـه جرمونـه عبـارت دي لـه د کورني او بهرني امنیـت پر خلا 

اد، نسـل وهنې ، بوـي ضـد، جنګي، د دولت پر خلاف تجاوز،   جن ـ تیري، اداري او مالي فسـ

 قتل، د ښځې پر وړاندې تاو تریخوالی د نشه یې توکیو قاچاق او اختطاف او متکرر مجرمین. 

د محکیې په حکم کې له درج شـــویو شرایطو څخـه سرغړونه    که چېرې د حبس په جزا محکوم .7

 .ېږيوکړي، د حبس بدیله جزا ساقط او پاتې موده، په تنفی ي حبس تبدیل

څپرکی دویم  

 د حبس بدیل  د افغانستان په نافذه قوانینو کې 

 موخې: 

 تر څو: ېږي وتوانګډونوال روزنیزې ناستې په پای کې به دې  د

( ګڼې ضیییې مطابق ۲موارد د افغانستان د جزا کود او جزایي اجراآتود قانون د )د حبس د بدیل   .1

 تشخیص او توضیح کړي؛

 د حبس د بدیل له مواردو څخه د شرایطو د شتون پر مهال استفاده وکړي؛  او .2

 د حبس بدیلونه د قانون د احکامو مطابق تطبیق کړي. .3

  :عنوانونه

 حبس د بدیل موارد:د افغانستان د جزا په کود کې د  •

o د مراقبت دوره؛ 

o د عامه خدمتونو تر سره کول؛ 

o له  ټولنیزو حقوقو څخه محرومیت ؛ او 

o . په کور کې حبس 

 څپرکی دویم

 د حبس بدیل  د افغانستان په نافذه قوانینو کې 

خپور ګڼه رسیي جریده کې    ۱۱۳۲مې نیټې په   ۱۵هــ ش کال د غوایي د    ۱۳۹۳د حبس بدیل لومړی د 

پږم  د جزایي اجراآتو قان  شـوي کې تنظیم  کې   وماد  (۳۲۹تر    ۳۲۵) پهکې    فصـلون کې د څلورم باب په شـ

د  يخپور شو ګڼه رسیي جریده  کې    ۱۲۶۰مې نیټې په   ۲۵هـــ ش کال د غوایي د    ۱۳۹۶بیا د   شوی  .

هـ   ۱۳۹۶. د هغـه پـه تعقیـب د و کې تنظیم کړ( مـاد۱۶۸  تر  ۱۴۵)د حبس بـدیـل پـه پراخـه توګـه پـه  جزا کود 

ګڼه رســیي جریده کې خپره شــوې د حبس او حجز د بدیلونو د   ۱۲۸۶مې نیټې په    ۱۵ش کال د کب د 

 ناف ه شـــوه او د کېمادو   ۶۷اتو څپرکو او  په( ګڼـه ضـــیییـه  ۲تطبیق په هکلـه د جزایي اجراآتو د قانون )

مې( مادې لغوه  شـوې.   ۳۲۹څخه تر    ۳۲۵ن له )هغې په انفاذ سره د پورته یاد شـوي جزایي اجراآتو قانو 

دا ضــیییه د حبس او حجز د بدیلې جزا د تطبیق او تنفی  په ډول پورې د اړوندو چارو د تنظیم په موخه  

 .شوې ده وضع  

ام د جزا ل احکـ دیـ ه )  کود  دا څپرکی د حبس د بـ ه تر    ۱۴۵لـ ادی او د حبس او حجز د   ۱۶۸څخـ مې( مـ

ه   ه هکلـ انون د )  د جزایي اجراآتو دبـدیلونو د تطبیق پـ ا ک۲قـ ه رڼـ ه څلورو   يړ ېڅ  ې( ګڼې ضـــیییې پـ او پـ

تیل دی. څرنګه چې د حبس او هر ډول یې په خپلواک     1د بدیل جزاګانې په څلور ډوله دي مبحثونو مشـ

ت د دورې موارد، د ېږيکڅېړل  مبحـث کی   ت دوره تعریفوو، د مراقبـ ه لومړي مبحـث کې د مراقبـ ، پـ

مبحث کې   دویممراقبت د دورې کیي او کیفي شرایط او د مراقبت د دورې لغوه   کول توضـیح کوو. په 

عام المنفعه خدمتونه تعریفوو او د هغو ډولونه تشـخیصـوو، د عامه خدمتونو د اسـتحصـال موسـسـې او 

المنفعه خدمتونو قطعیت او شرایط، د عام  وندې کړو، د عام المنفعه خدمتونو پورې اړ ادارې به مشـخص ـ

ه هر اړخیز کلغوه    ه در ول پـ دې نیســـو. پـ ث لانـ ه تر بحـ ه ټولېه توګـ ث کې لـ ه  نییم مبحـ زو حقوقو څخـ

ــویو نورو مؤیداتو    يکی  ،محرومیت تعریفوو او کیفي شرایط به یې توــیح کړو. او د جزا کود له درج ش

 
 مه ماده.  1۵۰هماغه، - 1

سره به یې توپیر تر بحـث لاندې ونیســـو. په څلورم مبحـث کې به : په کور کې حبس تعریف د هغـه کیی 

 ونیسو. د بحث لاندېاو کیفي شرایط او له هغه څخه نظارت به 

 فعالیت اووم ( ۷)

 ي پوښتنې: مباحثو 

ولای شي د مراقبت په دوره کې د مراقبت د دورې له مواردو څخه له یو مورد څخه زیات   کقای. آیا 1

 ډپر محکوم علیه باندې حکم وکړي

 ېدو وروسته کیښت یا زیاتوالی موميډ د حکم له صادر ې موده د محکی   ې. آیا د مراقبت د دور 2

 که چېرې کیښت مومي، نو څرنګوالی یې توضیح کړئډ –الف   

 چېرې زیاتوالی مومي، نو څرنګوالی یې توضیح کړئډ که –ب  

 مبحث: د مراقبت دوره:  یلومړ 

پـه دې مبحـث کې د مراقبـت دوره تعریفوو، د مراقبـت د دورې ډولونـه، کیي او کیفي شرایط، د تطبیق وړ 

 موارد او د مراقبت د دورې له شرایطو څخه د سرغړونې عواقب تر مطالعې لاندې نیسو.

 وینا: د مراقبت د دورې تعریف:لومړۍ  

. د زیات وضـاحت لپاره د مراقبت  شـوې ده مې مادې پر بنسـط تعریف    ۱۵۸د مراقبت دوره د جزا کود د  

 لغت او اصطلا  کې تعریفوو:دوره په 

 الف: د مراقبت دوره په لغت کې:

مرکبه ده. دوره په لغت کې د ټاکلي زمان   څخهدوره او مراقبت    ،کلیو دوه  له  اصــطلا  ېد مراقبت د دور 

یعنې د ېږي  ، نګهبانا او حفاات په معنا په کار وړل ک  ســاتلواو مراقبت د  ېږي  د مودې په معنا اســتع ل

 ، یا حفاات کول.ساتلیوې ټاکلې زمانې لپاره 

 ب: د مراقبت دوره په اصطلاح کې:

جرم مرتکـب د محکیې د حکم پر بنســـط د   د مراقبـت دوره لـه هغـه زمـانې مودې څخـه عبـارت ده چې د

مه ماده کې له درج شویو مواردو څخه له یو یا څو مواردو ځینې اکثر حد تر پنځو کلونو   ۱۵۸جزا کود په  

 .ېږيپورې محروم

ده تصرـیح شـوې. خو دې ته په پام چې د حبس ه  په قانون کې ن د مراقبت اقل حد دوره  لکه څرنګه چی  

حبس اقل حد درې میاشـتې دی. نو له دې امله د حبس د بدیل اقل حد هم   بدیل د حبس عوض دی او د

 درې میاشتې کیدای شي.

 ه وینا: د مراقبت د دورې موارد:دویم

 مه ماده کې په لاندې توګه پیشبیني شویدی: ۱۵۸د مراقبت د دورې موارد د افغانستان جزا کود په 

 په ټاکلي ځای کې اوسیدل؛ .1

 ځایونو کې د اوسیدو یا تردد منع؛په ټاکلي ځای یا  .2

 په میاشتو یا له هغو څخه په کیومشوره غونډو کې په ګډون کولو ملزمول؛ .3

 حرفه زده کول یا د زده کړوییزو او مهاره دورو تیرول؛ .4

لـه جرم څخـه د راپیـدا شـــوو مـادي یـا معنوي زیـان اړوونکو لـه اثـارو د لیرې کولو یـا راکیولو لپـاره لـه   .5

 مرسته او د مجني علیه د رضایت تر لاسه کول؛ مجني علیه سره

 د پولیسو دف  یا هغې مرجع ته چې محکیه یې ټاکي، حاضري ورکول؛ .6

له هغو اشــخاصــو سره د معاشرې پریښــودل چې محکیه له هغوی سره د معاشرت د محکوم علیه  .7

 لپاره مضر تشخیصوي؛

 ارتکاب زمینه برابره کړي؛په هغو ټاکلو کارونو د بوختیدو منع، چې د جرم د  .8

 او د ښوونې او روزنې، د کورني او ټولنیز معاشرت د آدابو په زده کولو او په هغوی د پابندۍ الزام؛ .9

 د رواني، رفتاري او جس ني اختلالاتو درملنې ته اقدام. . 10

د پورته   محکیه د جرم او د هغه د مرتکب پورې د اړوندو اوضــاعو او شرایطو، په پام کې لرلو سره، متهم

د څو  ذکر شـــویو مواردو څخه د یوه یا څو په اجرا، محکوموي. د زیات وضـــاحت لپاره ، پورتني موارد  

 .1وو توضیح ک په لاندی توګه  ویناوو په ترک کې

 په ټاکلي ځای کې اوسیدل: .1

محکوم  په ټاکلي ځای کې اوســـیـدل د »مراقبـت د دورې « له مواردو څخه لومړنی مورد دی چې محکیه  

ه مکلف  علیه په نوموړي ځای کې په اوســـیدو، د حبس د بدیلې جزا په توګه محکوموي، او محکوم علی

 
 مه ماده.  ۱۵۸ه غه، - 1

ره کړي او د محکیې لـه اجـازې پرتـه نـه شي کولای هغـه ځـای تـه تغییر ورکړي، ېدی هلتـه یوه ټـاکلې موده ت

 .ېږيرل کېانګ یمحکیې له حکم څخه سرغړوونک له دې پرته د

 لاندینا پوښتنه د طرحې وړ ده: اړهد اوسېدو د ځای په ټاکنه کې د محکیې د صلاحیت په 

 فعالیت اتم( ۸)

 مباحثوي پوښتنه:

آیـا محکیـه د اوســـیـدو د ځـای پـه ټـاکنـه کې پـه بشـــپړه توګـه مختـاره دهډ د مثـال پـه توګـه شـــخص د جرم د 

ا بـل ولایـت یوه  ا قـای کولای شي ددې ولایـت یـ اوه. آیـ د کـ ه مرکز کې هونـ ال د ولایـت پـ ارتکـاب پر مهـ

 ولسوالي د محکوم علیه، د اوسېدو لپاره وټاکيډ 

)لومړۍ   ې( ګڼه ضـیییې د څوارلسـیې ماد۲ایي اجراآتو د قانون )د حبس او حجز د تطبیق په هکله د جز 

 فقرې( په رڼا کې ځواب ورکړئ.

 د محکوم علیه په واسطه له ع ر پرته د اوسیدو ځای د تغییر په هکله، لاندینا نیوکه د طرحې وړ ده:

 فعالیت نهم( ۹)

 انتقادي تفکر:

 تعارض: منځد محکوم علیه په واسطه له ع ر پرته د اوسیدو ځای د تغییر په حکم کې د قوانینو تر 

ا د  ۱۵۹) د جزا کود    - ه د محکیې حکم رعـایـت نـه کړي )یـ مې مـادي( تـه پـه پـام ، کـه چیرې محکوم علیـ

ه تغیییر کړي( د ه عـ ر پرتـ اکلي ځـای لـ دو ټـ اره ، د   دې سرغړونې مؤیـده داده چې د لومړي ځـل  اوســـیـ لپـ

مراقبت دوره تر یو نیم چنده پورې د تمدید وړ ده او د سرغړونې د تکرار په صـــورت کې د مراقتب حکم 

  .ېږيلغوه او د مراقبت د دورې پاتې موده په تنفی ي حبس تبدیل



دحبس بديل                                                                                                (                                             5دعیومي جزا حقوق )  

32 
 

-  ( انون  قـ ه د جزایي اجراآتو د  ه هکلـ دیلونو د تطبیق پـ ه ضـــیییې د (  ۲خو د )حبس او حجز د بـ ګڼـ

ــیدو د  ــطه له ع ر پرته د اوس ــیې مادي د پنځیې فقرې صراحت ته په پام د محکوم علیه په واس څوارلس

 ځای تغییر، دوه حالته لري:

کـه چیرې پـه نوی ځـای کې د مراقبـت د دورې تـمدیـد، د تنفیـ  او نظـارت امکـان ولري، محکیـه پـه  .1 

 نوي ځای کې د مراقبت دوره ، یوه میاشت زیاته تمدید وي.

که چیرې په نوي ځای کې د مراقبـت د دورې تمدید، د تنفی  او نظارت امکان ونه لري، محکیه  .  2         

  .د مراقبت دوره لغوه کوي او د مراقبت د دورې پاتې موده په تنفی ي حبس تبدیلوي

 شئډآیا ستاسې په نظر دا دوه قوانین یو له بل سره متعارض دي  یا دا چې کومه بله توجیه کولای 

 په ټاکلي ځای یا ځایونو کې د اوسېدو یا تردد منع: .2

په ټاکلي ځای یا ځایونو کې د تردد منع »د مراقبت د دورې« یا  په ټاکلي ځای یا ځایونو کې د اوسېدو منع  

شـبیني شـوی دی. محکیه کولای شي د حبس ېمورد د حبس د بدیلې جزا په حیث پ  دویمله مواردو څخه  

توګه، د جرم مرتکب په یو ټاکلي ځای یا ځایونو کې له اوسیدو یا په ټاکلي ځای یا ځایونو د بدیلې جزا په  

کې له تردد څخه منع کړي. د مینوعه ځای یا ځایونو ټاکل د محکیې په صــلاحیت صــورت مومي. دا 

مینوعیت په حقیقت کې یو ډول جزا ده چې د  عیومي ښـیګڼو او پخپله د مرتکب د خصـوښ ښـیګڼو د 

 .ېږيپه موخه، په کار وړل ک تحقق

که چیرې محکوم علیه، د محکیې حکم »په ټاکلي ځای یا ځایونو کې د اوســېدو یا تردد د منع« په اړوند 

 .ېږيپرې تطبیق کې درج شوی حکم ه( مې ماد۱۵۹نه کړي. د جزا کود ) رعایت

 فعالیت  لسم( ۱۰)

 انتقادي تفکر:

بنـد کې د حبس د   دویممې مـادې پـه    ۱۵۸پـه ټـاکلي ځـای یـا ځـایونو کې د اوســـیـدو یـا تردد منع د جزا کود 

ه   ه او د جزا کود لـ ه توګـ دیلې جزا پـ فمین ۱۹۶مې تر    ۱۹۳بـ دوونکو تـ دیـ ادې پورې د آزادۍ د تحـ   يمې مـ

 کولای شوډدي. آیا د قانون جوړوونکي دا میتود توجیه ي شبیني شو ېتدبیرونو په توګه پ

 

 په مشورتي غونډو کې ګډون: .3

پـه مشـــوره غونـډو کې ګـډون د »مراقبـت د دورې« لـه مواردو څخـه دریم مورد د حبس د بـدیلې جزا پـه 

یا میاشـــتنیو    دی. محکیه کولای شي د جرم مرتکب ملزم کړي تر څو په اوونیزو شـــبیني شـــویېپ  توګه

ور مکلفول، مجازات انګ  -. په دارنګه غونډو کې مرتکب1غونډو کې ګډون وکړي و ېپه ح ـ ،  ي ديرل شـ

مجازاتو   داسـې . هغه اشـخاص په  ېږيخو دا مجازات د مرتکب د اصـلا  او روزنې په موخه پرې تطبیق

ا دېږي  محکوم ه رعـایـت څخـه راولاړ شـــوي یـ اوړه اخلاقو څخـه   چې جرایم یې د معـاشرت د آدابو د نـ نـ

تطبیق څرنګوالی ) د حبس او حجز د بـدیلونو د تطبیق پـه   ددې جزا   وي. د  راولاړ شـــوي یـا داســـې نور

 .2دی شبیني شویې( ګڼه ضیییه( کې پ۲هکله د جزایي اجراآتو د قانون )

د محکیې حکم )پـه مشـــوره غونـډو کې د ګـډون ( رعـایـت نـه لـه مؤجـه عـ ر پرتـه    رې محکوم علیـهېکـه چ

ه فقره کې درج دوییمې مادې په    ۱۵۹د جزا کود د فقرې سره سـم    ۵مې مادې له  ۱۶د ضـیییې د کړي،  

مې مـادې دوییې فقرې تـه احـالـه پـایلـه ۱۵۹لکـه څرنګـه چې لیـدل کېږي، د    .ېږيشـــوی حکم پرې تطبیق

ه د نوموړي پـه لومړۍ فقره   کې لـه درج شـــوي حفیف برخورد څخـه چې د مراقبـت د دورې محکوم علیـ

تمدید دی، محروموي. نو د جزا کود په پرتله د ضــیییې غبرګون شــدید دی، خو د مقابل لورې لخوا په 

 ضیییه کې دوه ډوله تساهل هم لیدل کېږي:

 
( ګڼه ضیییې  ۲نون ) اجراآتو د قامې مادې دریم بند او د حبس او حجز د بدیلونو د تطبیق په هکله د جزایي  ۱۵۸رجوع وکړئ د جزا کود د  - 1

 مې مادې ته  ۱۶

 مه ماده. -۱۶( ګڼه ضیییه ۲د جزایي اجراآتو د قانون )  - 2

 یو: په یوه غونډه کې یې ګډون معاف ګڼلی دی.

ه دې معنی څوک چې د مؤجه ع ر په ســبب په غونډو کې دو: مؤجه ع ر یې په رســییت پېژندلی دی. پ

ولو که له یوې غونډې زیات وي، ح ـور ونه مومي، نو له هغه سره شـدید سـلوک صـورت نه نی ـ. د 

 ع ر د مؤجه والي تشخیص د قای له موضوعي صلاحیتونو څخه ګڼل کېږي.

 حرفه زده کول یا د زده کړه ییزو او مهارتي دورو تیرول: .4

د زده کړه ییزو او مهـاره دورو تیرول ) دحبس د بـدیلې جزا پـه توګـه( د مراقبـت د دورې لـه مواردو حرفـه یـا 

ــوی دی. محکیه په لاندنیو حالاتو کې مرتکب په حرفه زده کولو یا د زده ېڅخه څلورم مورد پ ــبیني ش ش

 ییزو او مهاره دورو په تیرولو مکلفوي: هکړ 

خص له وزګارتیا او د مهارت له نه لرلو څخه راولاړ په هغه صـورت کې چې د جرم ارتکاب د ش ـ .1

 شوی وي.

 په هغه صورت کې چې شخص بې سواده یا هغه ته د زده کړو د دوام زمینه شونې نه وي. .2

 په هغه صورت کې چې د شخص حرفوي مهارت ناکاظ وي یا د هغه د هوندانه تکافو ونه کړي. .3

رولو د جرم د مرتکـب محکومیـت لـه یوې خوا د ېدورو پـه ت  پـه حرفـه زده کولو یـا د زده کړه ییزو او مهـاره

رې هغـه ېحبس د بدیل مجـازات دي، او له بلې خوا د مرتکـب د ذاه خلا )تشـــې( ډکول دي. ځکـه که چ

ونې  وې وي، ډکې نه شي، شـ یت کې وي او د جرم د ارتکاب عامل شـ خصـ خلاګانې چې د مرتکب په شـ

  شي. مرتکبد جرم  د دویم ځل لپارهده 

ه  دیلونو د تطبیق پـ ډو د جوړولو ډول او د تطبیق څرنګوالی یې د حبس او حجز د بـ د زده کړه ییزو غونـ

 ې تر څلورمې فقرې، پورې تنظیم شویدی.دویی( ګڼې ضیییې له ۲هکله د جزایي اجراآتو د قانون د )

هېکـه چ ا د ښـــوونیزو او مهـاره دورو ت  رې محکوم علیـ ا کې د محکیې  رولو( پـه جز ې) د حرفې زده کړه یـ

ا د مرکز مقررات  حکم   ل کاو یـ ه کړي، متخلف )سرغړوونکی( ګڼـ ت نـ ایـ د جزایي اجراآتو د او  ېږي  رعـ

فقرې سره سـم د لومړي ځل لپاره ورته اخطار ورکول کېږي او   ۵مې مادې له  ۱۷( ضـیییې د ۲قانون د )

د تکرار په صــورت کې محکیې ته راجع کېږي او محکیه کولای شي د لومړي ځل لپاره د مراقبت دوره 

پرې مې مادې حکم پرې ۱۵۹د د  یو نیم چنده زیاته کړي او د سرغړونې د تکرار په صـورت کې د جزا کو 

 .ېږيتطبیق

فقرې ته احاله شــوې وای،   ۲مې مادې ۱۵۹فقره د جزا کود د  ۵مې مادې  ۱۷اړینه وه چې د ضــیییې د 

مې مـادې د لومړۍ فقرې حکم چې د مراقبـت د دورې یو نیم چنـد تـمدیـد څخـه عبـارت ۱۵۹ځکـه چې د  

ــوې ده  ۵مې مادې په  ۱۷دی، د ضــیییې د  او اړینه نه ده چې په مکرر ډول په هغه  فقره کې تصرــیح ش

حکم وشي. په دې ناســیې احالې سره، په ااهري بڼه د مراقبت دوره دوه ځلې تمدیدېږي او هر ځلې یو  

فقرې د صراحت پر بنسـط او دویم ځل د جزا کود د   ۵مې مادې د ۱۷نیم چند. لومړی ځل د ضـیییې د  

فقرې   ۲مې مادې له ۱۵۹دوه ځلې تمدید څخه )د   مې مادې د لومړۍ فقرې پر بنسـط او وروسـته د۱۵۹

سره سـم( د مراقبت دوره لغوه او پاتې موده په حبس تبدیلېږي. احت لاً چې دا کار د قانون د ناسـم تعبیر  

 له امله وي، نه هدفیندانه.  

 له زیانمن سره مرسته: .5

س د بدیلې جزا په حیث(  له زیاين سره مرسته، د مراقبت د دورې له مواردو څخه پنځم مورد ) د حب

دی. محکیه کولای شي د زیاين د مادي یا معنوي اړتیاوو، د محکوم علیه د مالي وضعیت   ی  شبیني شو ېپ

او شرایطو په پام کې نیولو سره، د مراقبت د نورو مواردو په محکومیت سربېره، محکوم علیه له زیاين 

 مکلف کړي.   معنوي ملاتړیا   مادي مرستېسره په 

په   ې( ګڼه ضیییې د اتلسیې ماد۲حبس او حجز د بدیلونو د تطبیق په هکله د جزایي اجراآتو د قانون ) د 

 : ي ديتعریف شو  داسې  معنوي ملاتړاو  مادي مرستهکې  وه او درییه فقر دویی

له زیاين سره مادي مرسته: د مرتکب له جرمي عیل څخه د راپیدا شوي اوښتي تاوان جبران    :( فقره۲)

 دی.

د زیاين معنوي ملاتړ: د زیاين په شتون کې د بخښنې غوښتل او په جرمي عیل د پښی نا  :  ( فقره۳)

 . ېږيشامل ته  څرګندول او د هغه درناوی او په راتلونکي کې هغه ته د ځورونې او اذیت نه رسولو

 فعالیت یوولسم ( ۱۱)

 انتقادي تفکر:

پر    - نیوکه چې  د  داده    ،ېږي ه فقره کدویی کومه  له جرمي عیل څخه  او  له زیاين سره مرسته  چې 

راولاړې شوې خسارې جبران، مدني مسؤولیت دی او د جرم مرتکب له جرم څخه د راولاړې شوې  

خسارې په جبران مکلف دی. خو په دې ځای کې د حبس د بدیل په عنوان ، د جزایي مسؤولیت په  

ته هم په عین حال کې د مدني مسؤولیت  توګه پیش بیني شویدی. آیا کولای شو د خسارې جبران  

 وصف ورکړو او هم د جزایي مسؤولیت وصفډ

ده چې زیاين او یا بل هر شخص ته درناوی او د   دا ،  کومه نیوکه چې په درییه فقره شتون لري  - 

او نه ښایي هیڅوک بل شخص وځوروي او اذیت یې کړي،    ځورونې او اذیت نه رسول قانوناً منع دي 

  ي شبینې پرته مجازات به شي. آیا کولای شو یو قانوني مینوعیت د حبس د بدیلې جزا په توګه پله دې 

 کړوډ

 ګډونوال دې د نوموړې موضوع په اړه له یو بل سره مباحثه وکړي. 

 د محکوم علیه حاضري ورکول:  .6

شـپږم مورد)د  د پولیسـو په دف  یا بله رسـیي مرجع کې حاضري ورکول د مراقبت د دورې له مواردو څخه  

بیني شـویدی. محکیه کولای شي د محکوم علیه د اوضـاع او احوالو په  حبس د بدیلې جزا په حیث( پیشـ

ا دده د اوســـیـدو ځـای تـه  پـام کې لرلو سره، نوموړی د مراقبـت پـه نورو مواردو سربیره د پولیس پـه دف  یـ

 نږدې یوې رسیي مرجع کې د حاضرۍ په ورکولو مکلف کړي.

 فعالیت  دولسم ( ۱۲)

 مباحثوي پوښتنه:

 شتون لري: لیدلوريد محکومیت په اړوند دوه  محکوم علیهپه حاضرۍ ورکولو د 

ه شي کولای  یلومړ  ه نـ ه: محکیـ ه حـاضري   محکوم علیـ ه پـ ا بلې رســـیي مرجع تـ یوازې د پولیس دف  یـ

ه، محکوم کړي. بلکې   ه توګـ هورکولو، د یو خپلواک مورد پـ ه   محکوم علیـ ت د دورې لـ لومړی د مراقبـ

ا د محکوم بهـا مواردو لـه اجرا څخـه د ډاډ پـه موخـه، پـه ېږيمواردو څخـه پـه یوه یـا څو مواردو محکوم ، بیـ

 .ېږيحاضرۍ ورکولو محکوم

ه کولای شي د  دویم ه: محکیـ ه ، نوموړي یوازې    محکوم علیـ ه کتنـ ه پـ ــاع او احوالو تـ د حـاضري )اوضـ

 ( په جزا محکوم کړي.وورکول

( ګڼه ضیییې د نولسیې  ۲حبس او حجز د بدیلونو د تطبیق په هکله د جزایي اجراآتو د قانون د )د تاسې  

 څرګند کړئډلیدلوری  په رڼا کې خپل ېماد

 اشخاصو سره د معاشرت پریښوول:له مضرو  .7

ه   ه دي چې محکیـ ث( هغـ ه حیـ دیلې جزا پـ ه اووم مورد )د حبس د بـ ه مواردو څخـ ت د دورې لـ د مراقبـ

و سره له معاشرت څخه منع کړي، چې له هغوې سره معاشرت   خاصـ کولای شي محکوم علیه له هغه اشـ

ه د اصـــلا  او د احت لي  او د  ېږي  دده پـه زیـان وي. دا جزا یو ډول مراقبتي تـدبیرونـه ګڼـل ک محکوم علیـ

 .ېږيجرم له ارتکاب څخه مخنیوي په موخه تطبیق

( ګڼې ضــیییې  ۲جزایي اجراآتو قانون د )د )  دا مورد )له مضرــو اشــخاصــو سره د معاشرت پریښــودل(

لومړی  محکوم علیه ، بلکې محکیه  ېږيشـلیې مادي( صراحت ته په پام، په یوازې توګه په کار نه وړل ک

ه ځینو  د مراق ا څو مواردو محکوموي او سربیره پر دې، نوموړی لـ ه یوه یـ ه پـ ه مواردو څخـ ت د دورې لـ بـ

رې محکوم علیه په دې هکله د محکیې  ېمنع کوي. که چهم  مضرــو اشــخاصــو سره له معاشرت څخه  

 .ېږيمه ماده کې درج شوی حکم پرې تطبیق ۱۵۹حکم رعایت نه کړي، د جزا کود په 

 کارونو د اشتغال منع:په ټاکلو  .8

د مراقبت د دورې له مواردو څځه اتم مورد چې د حبس د بدیل په توګه پیشبیني شویدی، له ټاکلو کارونو 

تـه کړي، د اشـــتغـال منع ده. دا جزا یو ډول موقتي تـدبیرونـه   منځچې د جرم د ارتکـاب زمینـه را کوم څخـه

ه د اصـــلا  او د احت لي ج ه،  انګیرل شـــوي او د محکوم علیـ ه موخـ ه د مخنیوي پـ اب څخـ ه ارتکـ رم لـ

 .ېږيتطبیق

( ګڼې ضـیییې شـلیې مادې( صراحت ته په پام دا مورد )په ټاکلو کارونو د ۲)د جزایي اجراآتو د قانون )

تغال منع( په یوازې توګه د  په   محکوم علیه، بلکې محکیه  ېږيپه کار نه وړل ک پروړاندې محکوم علیهاشـ

ه را اب زمینـ ه چې د جرم د ارتکـ ارونو څخـ اکلو کـ ه ټـ دبیرونو سربیره، لـ ه کړي،  منع   منځنورو مراقبتي تـ تـ

 کوي.

 د ښوونې او روزنې په زده کړه الزام: .9

د ښـوونې او روزنې په زده کړه، د کورني او ټولنیز معاشرت آدابو الزام، د مراقبت د دورې له مواردو څخه 

. محکیـه هغـه مهـال محکوم علیـه ېږيجزا پـه توګـه، محکوم علیـه پرې مکلف ک  نهم مورد د حبس د بـدیلې

 د ښوونې او روزنې په زده کړه، د کورني او ټولنیز معاشرت په آدابو  ملزموي چې د جرم ارتکاب: 

 الف : د مرتکب د نه ښوونې او روزنې زیږنده وي.

 ب: یا دده د کورني او ټولنیز معاشرت د آدابو کیزورتیاوي.

ــوونه او روزنه ۲د جزایي اجراآتو د قانون )  ) ــتیې مادې( صراحت ته په پام په ښ ــیییې یوویش ( ګڼې ض

ه، د متهم پر ه توګـ ل پـ دیـ ت د حبس د یو خپلواک بـ دې  الزامیـ ه وړل ک  وړانـ ار نـ ه کـ ه ېږيپـ ، بلکې محکیـ

عـاشرت آدابو پـه پـه نورو مراقبتي تـدبیرونو سربیره د ښـــوونې او روزنې، د کورني او ټولنیز م محکوم علیـه

 زده کړه هم مکلفوي.

ــوونیزې کوې لوړول او  د دې مراقبتي تدبیرونو له تطبیق څخه موخه د محکوم علیه د زده کړه ییزې او ښ

ضـعفونو څخه د  داسـې  د محکوم علیه ددې ضـعف پیاوړي کول، له    .دده د معاشره آدابو تمجیدول دي

 راولاړ شوي جرمونو ارتکاب  راکیوي.

( ګڼې  ۲د ښـــوونې او روزنې د زده کړې د تر لاســـه کولو د تطبیق څرنګوالی د جزایي اجراآتو د قـانون )

مه ماده   ۱۵۹ه ه او درییه فقره او اجرائیوي ضـ نتونه یې د جزا کود پدوییضـیییې د یوویشـتیې مادې په  

 دي.ي کې تنظیم شو 

 فعالیت دیارلسم ( ۱۳)

 مباحثوي پوښتنه:

یا  دیغاړه    رد کورني او ټولنیز معاشرت د آدابو د زده کړې لګښــت د حکومت پ او  د ښــوونې او روزنې

 غاړهډ پرپخپله د محکوم علیه 

 

 د رواني، چلندیز او جسماني اختلالونو درملنه: .10

ا کود کې د حبس د بـدیـل پـه توګـه د محکوم علیـه د رواني، چلنـدیز او جســـ ني اختلالونو درملنـه، پـه جز 

ویدی. په هغه صـورت کې چې د محکیې په  بیني شـ تنی مورد پیشـ مراقبت د دورې له مواردو څخه وروسـ

نزد تشــخیص شي چې د جرم ارتکاب د مرتکب له رواني، چلندیز او جســ ني اختلالونو څخه سرچینه 

تې ده، محکیه په نورو مراقبتي تدبیرونو سربېره، مرتک ب د رواني درملنې یا روغتیایي مراجعو څخه اخیسـ

 یوې ته معرظ کوي.

ه او د  څخـهلـه دې مراقبتي تـدبیرونو   ه درملنـ لـه    جرمونوپـه واســـطـه د احت لي  هغـه  موخـه، د محکوم علیـ

اکـل ک  .ارتکـاب څخـه مخنیوی دی ه مشـــورې ټـ اد د طبي پلاوي سره پـ د جزا کود د   .1ېږيد درملنې میعـ

 .ېږيتطبیق مې مادې احکام پر سرغړوونکي محکوم علیه -۱۵۹

 فعالیت څوارلسم( ۱۴)

 غاړهډ رغاړه دی یا پخپله د محکوم علیه پ پرآیا د محکوم علیه د درملنې لګښت د حکومت 

 
 ( مې مادې دوهیې فقرې ته. ۲۲( ګڼې ضیییې ) ۲مراجعه وکړئ: د جزایي اجراآتو د قانون )  - 1

 فعالیت پنځلسم ( ۱۵)

 مراقبت دورې اړوند: کې درج شوې د ه( ګڼه ضمیم۲)په انتقادي تفکر: د جزایي اجراآتو د قانون 

او د هغه موارد یې  شــوېشــبیني  ېمه ماده کې د مراقبت دوره د حبس د بدیل په توګه پ  ۱۵۸د جزا کود په  

ه  ۱۰) ه سرغړوونکو محکومینو ځینې    ۱۵۹( ګڼلي دي. او پـ ه پـ ه حکم څخـ اده کې یې د محکیې لـ ه مـ مـ

( ګڼه  ۲دي. )د حبس او حجز د بدیلونو د تطبیق په هکله د جزایي اجراآتو د قانون ) ېوضــعه کړ   ېمؤید

څوارلســیې تر دوه ویشــتیې    دې لس ګونو مواردو د تطبیق شرایط له  ضــیییه( کې د مراقبت د دورې د

چې نوموړی ضـیییې واحد میتود  ېږي مادې پورې توضـیح کړي دي، خو په دې توضـیحاتو کې لیدل ک

مـه مـاده کې لـه درج شـــویو مؤیـدو سره  ۱۵۹پـه کـار نـه دی وړی؛ پـه ځینو مواردو کې یې، د جزا کود پـه  

مه ماده کې درج شـوې مؤیدې ته    ۱۵۹متفاوتې مؤیدې، وضـعه کړي دي. اوځینې موارد یې د جزا کود په  

 ده وضعه کړې.ه احاله کړي دي. او دنورو مواردو لپآره یې هیڅ مؤیده ن

وې ۲د تعارض په صـورت کې، په جزا کود او د جزایي اجراآتو قانون په ) بیني شـ ( ګڼه ضـیییه کې د پېشـ

 مؤیدې ترمنځ، کومې یوې ته ترجیح ورکوئډ او ولېډ

 : مبحث: د عامه خدمتونو ترسره کول  دویم

د جزا کود   د عـامـه خـدمتونو ترسره کول د حبس د بـدیـل جزاګـانو لـه څلورو ډولونو څخـه یو ډول دی چې

مه ماده کې تصرــیح شــوی دی )د مراقبت دوره، د عامه خدمتونو ترسره کول، له ټولنیزو حقونو ۱۵۰په  

څخه محرومیت او په کور کې حبس(. په تېر مبحث کې د مراقبت دوره توـیح شـوه. په دې مبحث کې 

 حکیونه څېړل کېږي.  "عامه خدمتونو د ترسره کولو"د 

ه   ه د نړۍ پـ دمتونـ ه خـ امـ دیلونو  ېډعـ ال د ګټورو بـ ه حـ هری هېوادونو کې د ټولنې او مجرمینو پـ ه توګـ   پـ

انونو ېږيتطبیق ــازمـ ه تجربو او نړیوالو سـ ه د نورو هېوادونو لـ دمتونـ ه خـ امـ ث کې عـ ه دې مبحـ . مونږ پـ

وړاندیزونو څخه په اســتفادې په دریو ویناوو کې په لاندې توګه تر مطالعې لاندي نیســو: لومړۍ وینا: د 

ــال  ېه وینا: د عامه خدمتونو ډولونه، در دوییمتونو مفهوم،  عامه خد ــتحص ییه وینا: د عامه خدمتونو د اس

 ګڼې، پنځیه وینا: د عام المنفعه خدمتونو شرایط.ېښد عامه خدمتونو موخې او مراجع، څلورمه وینا: 

 :ا: د عامه خدمتونو مفهوملومړۍ وین

 مطالعې لاندې نیسوډپه لغت او اصطلا  کې تر د عامه خدمتونومفهوم 

 په لغت کې: تونهعامه خدم -الف

عامه کلیه هغه څه چې ګټه  ( دوه کلیو څخه یو ترکیبې اصــطلا  ده.  عامه او خدمتونهله )  خدمتونهعامه 

ه واخلي ک ترې ګټـ ا څیز چې ټول خلـ ار یـ ه ورســـېږي، یو کـ ه معنی ده  1یې ټولو تـ دمتونه  پـ وې د او خـ

 . 2کار کول، نوکري چاکريت کې چا ته خدمت جیع ده، په لغ

ا   لـه دې املـه د عـامـه خـدمتونو ترکیـب )عـام المنفعـه خـدمتونـه، ټولنیز خـدمتونـه( د هغـه کـار اودنـدې پـه معنـ

 د ټولنې د ټولو غړیو لپاره د استفادې وړ او ګټور وي. ه کول یېچې تر سر دي 

 په اصطلاح کې: تونهعامه خدم -ب

حبس د بدیل په باب کې،    تونه هم وایي. دته عام المنفعه خدم  خدمتونوپه حقوقي اصطلا  کې عامه  

عبارت دي له هغه حکم څخه چې محکیه مجرم د هغه رضایت ته په کتنه، محبس    خدمتونهعامه یا ټولنیز  

د ټاکلیو ساعتونو په  کار په تر سره کولو،  د  ځای وړیا او د اجورې له تر لاسه کولو پرته    پرته د استولو  

 .3ټولنې په استازیتوب ملزموي ټولې اره د ر، د ټولنې یا یوې خیریه او عام المنفعه موسسې لپېشی

په بل عبارت: عام المنفعه   له هغه مجازاتو څخه د  خدمتونهیا  چې د هغو پر بنسط محکیه    يعبارت 

زماني موده کې    ېټاکل  ېپه یو   د مامور په نظارت او کنټرول سره محکوم علیه مؤافوي تر څو د مراقبت  

 مشخص کاري ساعتونه د اجورې له تر لاسه کولو پرته د ټولنې په ګټه سرته ورسوي. 

 
 .۱۴۲۲ –ه غه ، ص  - 1

 ۸۴۰ - خورشیدی، ص  ۱۳۹۱انتشارات امیر کبیر، تهران، جلد اول، سال حسن، عیید، فرهنګ فارسی عیید، دوجلدي،  - 2

   ۱۶محید بصیر، حقیار اسحق زوی، وړاندینې ماخ ، ص  - 3

تعریف کړي دي: »عامه    داسې  مې مادې په لومړۍ فقره کې عامه خدمات    ۱۶۲د افغانستان جزا کود د  

خدمتونه له هغه کار څخه عبارت دي چې د جرم مرتکب د ټولنې په ګټه د هغو په ترسره کولو ، دمزد په  

 .«  ېږي قسیي ترلاسه کولو یا له هغه څخه پرته، محکوم

  داسې   خدمتونهې مادې په څلورم بند کې عامه  دویی   ې د( ګڼې ضییی۲)  د  خو د  جزایي اجراآتو قانون

 . »عامه خدمتونه: هغه فعالیتونه دي چې محکوم هغه د ټولنې په ګټه تر سره کوي« شوي ديتعریف 

 فعالیت شپاړلسم( ۱۶)

 :مباحثوي پوښتنه

د حبس د بـدیلې جزا پـه توګـه د عـامـه خـدمتونو پـه تر سره کولو، د مزد  محکوم علیـهآیـا محکیـه کولای شي 

 په قسیي ترلاسه کولو محکوم کړي.

. خو دلتـه دوه تعریفونـه  وړانـدې کېـدلای شي دې پوښـــتنې ځواب د عـامـه خـدمتونو د تعریف پـه رڼـا کې د

 شتون لري. له دې تعریفونو څخه یو، راجح او بل یې مرجو  دی.

منســو ، عیوم او خصــوص، مطلق او مقید ، مجیل او مفصــل( قواعدو په رڼا کې  تاســې د )ناســخ او

ډ که چېرې د )نســخ(  ېږيتشــخیص کړئ چې له دې دوو تعریفونو څخه کوم یوه ته ارجحیت ورکول ک

، څرنګه  ېږيه ماده کې درج شــوي تعریف ته ارجحیت ورکول کدوییقاعده تطبیق کړئ، د ضــیییې په  

او لاحق قانون ســابق قانون  شــوې دهناف   شــت وروســته له جزا کود څخهچې نوموړې ضــیییه یو میا 

 منسوخوي.

مې مـادې لومړۍ فقره کې درج   ۱۶۲او کـه چیرې د )مجیـل او مفصـــل( قـاعـده تطبیق کړئ، د جزا کود  

. ځکه د جزا کود عامه خدمتونه په مفصله توګه تعریف کړي دي. ېږيشوي تعریف ته ارجحیت ورکول ک

او مفصـل پر مطلق ارجحیت    توګه تعریف کړي دي  ه( ګڼه ضـیییې عامه خدمتونه په مجیل۲)خو .....  

 لري.

 :ه وینا: د عامه خدمتونو ډولونهدویم

ضـــیییې پـه درویشـــتیـه مـاده کې پـه پنځو   ې( ګڼ۲)  د  د عـامـه خـدمتونو ډولونـه د جزایي اجراآتو د قـانون

 مواردو کې حصر شوي دي چې عبارت دي له:

 د ښوونې چارې؛  .1

 روغتیایي چارې؛  .2

 چارې؛ ويفني او حرف .3

 خدماه چارې؛ او .4

 کرنیزې چارې. .5

 فعالیت اوولسم( ۱۷)

 مباحثوي پوښتنه:

هآیـا محکیـه کولای شي   د حبس د بـدیلې جزا پـه توګـه د عـامـه خـدمتونو پـه سرتـه رســـولو لـه    محکوم علیـ

 پنځګونو مواردو پرته په بل مورد مکلف کړيډ

 احت لي ځواب:

ــ په دې معنا دی چې محکیه نه شي کولای  ــویو مواردو د عامه خدمتونو د ډولونو حصر په پورته ذکر ش

 مکلف کړي. له یادو مواردو پرته محکوم علیه

 ( ګڼه ضیییې په درویشتیه ماده کې ولولئ.۲واردو جزئیات د جزایي اجراآتو د قانون )ګونو مه د پنځ

 یمه وینا: د عامه خدمتونو د استحصال مراجع: ېدر 

یشتیې مادې و( ګڼې ضیییې څلر ۲د حبس او حجز د بدیلونو د تطبیق په هکله د جزایي اجراآتو د قانون )

 دي: ې تصریح کړ سې ع داجد عامه خدمتونو د استحصال مرا

 په مرکز او ولایتونو کې وزارتونه او دولتي ادارې. .1

 دولتي تعلییي او تحصیلي مؤسسې. .2

 کییسیونونه. .3

 ښاروالا. .4

 خیریه او مرستندویه مؤسسې. .5

 .ونهپالنځای .6

 دولتي او غیر دولتې صنعتي کارځایونه او کارخونې. .7

 کانونه. .8

 د افغاني سرې میاشتې ټولنه .9

 ادارې.د ترافیکو  . 10

 د محکیې په تشخیص نورې مراجع. . 11

 فعالیت اتلسم ( ۱۸)

 مباحثوي پوښتنه:

لـه مـه مـاده کې    ۲۴ګڼې ضـــیییې پـه ( ۲د جزایي اجراآتو د قـانون ) محکوم علیـهآیـا محکیـه کولای شي  

 تصریح شویو مراجعو پرته  بلې مرجع ته د عامه خدمتونو سرته رسولو په موخه معرظ کړيډ

 احت لي ځواب: 

ــال مراجع په (  ۲۴)( ګڼې ضــیییې  ۲د )د جزایي اجراآتو د قانون   ــتحص مې مادې د عامه خدمتونو د اس

بلکې محکیې ته یې صـلاحیت ورکړی چې کولای  ،حصـر کړي نه ديپورې لسـو تصـریح شـویو مراجعو  

له لسـګونو مراجعو پرته بلې   –په خپل تشـخیص    –د عامه خدمتونو د سرته رسـولو لپاره   محکوم علیهشي  

 مرجع ته معرظ کړي.

ایي د جزایي اجراآتو د قانون ) خیصـوي، نه ښـ   ۲۵ګڼه ضـیییې په  (  ۲خو هغه مرجع چې محکیه یې تشـ

ویو مراجعو  څخه وي. نوموړې ماده دا ې صراحت لري:  مه ماده کې له ذکر شـ نه شي کولای محکیه  "سـ

 چې په لاندې مراجعو کې شخص د عامه خدمتونو په ترسره کولو محکوم کړي:

 عدلي او ق ایي مراجع  -1

 امنیتي، کشفي او استخباراه مراجع. - 2

 ."څانګېپټې او د محرمو اطلاعاتو او سندونو لرونکې  - 3

 مطر  کېږي: د عامه خدمتونو د استحصال د مرجع ټاکلو په اړه لاندې نیوکه 

 ( نولسم فعالیت۱۹)

 انتقادي تفکر: 

څخه پوهېدل کېږي چې د عامه خدمتونو د استحصال مرجع باید دولتي  "عامه خدمتونو" له عبارت  د  

ادارې وي، نه غیر دولتي یا خصوښ ادارې، ځکه چې یوازې دولتي ادارې دي چې عامه خدمتونه وړاندې 

مې  ۲۴کوي او غیر دولتي ادارې یوازې د خپلو شخصو ګټو لپاره کار کوي. خو د جزایي اجراآتو د قانون د  

، نو څرنګه امکان  "دولتي او غیر دولتي صنعتي کارګاوې او کارخونې"بند کې راغلي دي:    مادې په اووم

لري چې غیر دولتي صنعتي کارخونو ته د عامه خدمتونو وړاندې کول اطلاق شيډ ځکه چې دوی یوازې  

 د خپلو شخ  ګټو لپاره کار کوي.  

 څلورمه وینا : ښیګڼې او موخې:

ه د ارتکـاک فعـل د خطرنـاکوالي د انـدازې پـه پـام هغ ـ حکم دی چې د مجرم او دعـام المنفعـه خـدمتونـه هغـه 

ارې د جبران په موخه او پخپله د وي هغ کې لرلو او یا د مجني علیه د خسـ طه د ټولنې د ګډوډ شـ ه په واسـ

پـه وړیـا یـا د قســـیي اجورې پـه مقـابـل کې د ټولنې لپـاره د خـدمـت د ترسره  پـه موخـهنظم د بیرتـه راســـتنولو

ه ولاړ شي، عیلي کک ه دې چې محبس تـ ه لـ ه لارې، پرتـ ه خـدمتونو د جزا ېږيولو لـ ام المنفعـ . یعنې د عـ

د مجرمینو په نزد د   ،سربیره پردې چې د مجرم په وده او د عزت النفس په خوندتیابه او لوړتیا کې ګټوره ده

تنولو لپاره   مسـؤولیت منلو د تحریک او احسـا  د پیاوړي کولو له لارو او د ګډوډ شـوي نظم د بیرته راسـ

یله او پخپله دغېز ا ارې جبران ګڼل ک ناکه وسـ طه د خسـ . عام المنفعه خدمتونه مجرم ته دا ېږيدوی په واسـ

خپل ځان د یو ګټور شــخص په ،  فرصــت ورکوي ترڅو هغه ټولنې ته چې متضرــره )زیاينه( کړې یې ده

یعنې عام المنفعه خدمتونه د حبس د بدیل په توګه محکوم علیه ته د اصــلا  او   ،په اثبات ورســوي  توګه

 ته کوي.منځبیا روزنې زمینه را

بـایـد کـار پـه منظیـه، هـدفینـده او لـه  ،محکوم علیـه شـــخص چې لـه ټولنیزو خـدمتونو څخـه اســـتفـاده کوي

د خســارې د  ،رســويمســؤولیت سره په ســیه توګه سرته ورســوي او له بلې خوا هغه کار چې سرته یې  

 مجرم یووالی )اتحاد( څرګند کړي. ټولنې او جبران او ټولنیز ترمیم مت ین وي او د

 پنځمه وینا: د عام المنفعه خدمتونو شرایط: 

اره یو ګټور اقـدام او تـدبیر  ه عنوان د مجرمینو لپـ ه د حبس د بـدیـل پـ ه خـدمتونـ ه دې چې عـام المنفعـ سره لـ

ــوی دی، خو تطبی ــیت،  ثابت او تجربه ش ــخص ــن )عیر( اهلیت، ش ق یې له قید او شرط پرته ندی، د س

تحصــیلي او شــغلي کوې په پام کې لرلو او دهغه د تطبیق د مؤثریت په پام کې نیولو سره د مجرمینو په 

ایت او کله د ورت کې چې محکوم علیه د  دوی رضـ په وړاندیز به د تطبیق وړ شي. له بلې خوا په هغه صـ

برخین شي، د عام المنفعه خدمتونو د   څخهد اعطا شرایط ولري او د هغه له امتیاز عام المنفعـه خدمتونو  

په هغه صــورت کې  .1څخه ټاکل شــوي دي باید رعایت کړيتطبیق پر مهال هغه شرایط چې له وړاندې  

چې محکوم علیه د محکیې په حکم کې ذکر شـوي شرایط رعایت نه کړي، د حبس د بدیل حکم د تغییر  

 او محکوم علیه شخص به محبس ته واستول شي.ېږي او حتی لغوه   کیدو سبب ک

ه   ۱۶۶د جزا کود   امـ ه، د عـ ه عـ ر پرتـ ه مؤجـ ه لـ ه چیرې محکوم علیـ ه صراحـت لري : »کـ اده دا رنګـ ه مـ مـ

وکړي، لومړی ځـل  سرغړونـهخـدمتونو لـه تر سره کولو یـا د کـار د تر سره کولو لپـاره لـه ټـاکلو شرایطو څخـه 

د   .ېږيعتونو کې زیاتهغه د عامه خدمتونو د ترسره کولو په سـا  ( سـاعتونو  پورې د۸۰زیات نه زیات تر )

تکرار پـه صـــورت کې محکیـه کولای شي د اړونـد څـارنوال د وړانـدیز پر بنســـط د هغـه د عـامـه خـدمتونو  

 
 ۲۷ه غه، ص  - 1

اعتونو څخه د هرو    پاتې موده په حبس بدله کړي. ورت کې محکوم علیه له پاتې سـ اعتونو   ۸په دې صـ سـ

 .«ېږيپه وړاندې یوه شپه او ورځ زنداني ک

 فعالیتشلم ( ۲۰)

 مباحثوي پوښتنې:

او صـــحیح جیلې لـه غلطو څخـه   ولولئو بیـا لانـدی جیلی  مـه مـاده پـه ځیر سره  ولولئ    ۱۶۶د جزا کود  

  بیلې )تفکیک( کړئ: 

هغه شخص چې د لومړي ځل لپاره یې د محکیې په حکم کې له درج شویو شرایطو څخه  سرغړونه  - １

 ساعتونو پورې زیاته  کړي.( ۸۰د عامه خدمتونو موده اکثر حد تر ) هغه کړې ده، محکیه باید د

هغه شـخص چې لومړي ځل لپاره یې د محکیې په حکم کې له درج شـویو شرایطو څخه سرغړونه  - ２

(  ۸۰د عامه خدمتونو موده اکثر حد تر )  د هغهکړې ده، محکیه کولای شي د څارنوال له وړاندیز پرته  

 ساعتونو  پورې زیاته کړي.

و شرایطو څخه سرغړونه  ځل لپاره یې د محکیې په حکم کې له درج شـوی  دویمهغه شـخص چې د - ３

د عـامـه خـدمتونو موده پـه حبس تبـدیلـه  د هغـه   کړې ده، محکیـه کولای شي د څـارنوال لـه وړانـدیز پرتـه

 کړي.

ځل لپاره یې د محکیې په حکم کې له درج شـویو شرایطو څخه سرغړونه    دویمهغه شـخص چې د - ４

ه حبس د ه صـــورت کې چې څـارنوال پـ ه هغـ ه    کړې ده، پـ دیلي  هغـ اتې مودې تبـ ه خـدمتونو د پـ امـ د عـ

 یه باید د څارنوال وړاندیز ومني.وړاندیز کړي، محک

ورت د عام المنفعه خدمتونو د ا وي دي چېط  ناک تطبیق لپاره یو لړ شرایغېز په هر صـ ودل شـ ځینې یې اېښـ

ه پورې    اړونـدلـه ارتکـاک مجرمـانـه عیـل پورې   ، ځینې یې د خـدمتونو د اړونـداو ځینې یې پـه محکوم علیـ

دي، باید رعایت  اړونداسـتحصـال کوونکې مرجع او د هغه د اجرا د کییت او کیفیت د څرنګوالي پورې  

 شي.

محکیه د عام المنفعه خدمتونو د تحییل    ،ولريشرایط شتون   اړوندپه هغه صورت کې چې د جرم پورې 

ل ټول شرایط او هی ـ ه  داســـې  او تعییـ ه تـ ب( محکوم علیـ ایلې )عواقـ ایتولو پـ ه رعـ ه د شرایطو د نـ د هغـ

ــایـت ولري، خپـل  حکم د حبس پـه بـدل کې پرعـام المنفعـه   ورپوهوي او پـه هغـه صـــورت کې چې رضـ

 تر مطالعې لاندې نیسو. ډول لاندېپه  . نوموړی شرایط رويصادخدمتونو 

 په جرم پورې اړوند شرایط: -الف

او پـه ېږي ک  ګڼـلری هېوادونو کې عـام المنفعـه خـدمتونـه د خفیفو جرمونو لپـاره د رعـایـت او تطبیق وړ ېپـه ډ

. لـه دې ټولو سره سره پـه هېوادونو کې واحـد د پلې کېـدو وړ نـه بلـل کېږيدرنـدو او خطرنـاکو جرمونو کې 

 هر هېواد له ځانګړي سیاست څخه پیروي کوي.او  سیاست شتون نه لريجنایي 

تا   شرایط اړوندد جرم پورې  و ېپسـې ن په جزایي نظام کې داد افغانسـ بیني شـ چې د عامه خدمتونو   ي ديشـ

ه اجرا کولو د   هپـ ه بـدیـل    –محکومول    محکوم علیـ ه مجیوع کې د حبس پـ ه جرمونو کې میکن   -پـ ه هغـ پـ

مې   –  ۱۵۱دی چې د هغوی د قـانوني ټـاکلې جزا اکثر حـد تر پنځو کلونو پورې حبس وي. د جزا کود د  

ې صراحت لري:  مادې لومړۍ فقره په دې هکله دا  د هغه جرم مرتکب چې د هغه "محکیه کولای شيسـ

حد تر پنځو کلونو پورې حبس وي، د دې قانون له حکیونو سره سم د حبس په   د قانوني ټاکلې جزا اکثر

 ".بدیله جزا محکوم کړي

یو بـل مورد د حبس او حجز د   فقره کې پـه درج شـــوي مورد سربیره مې مـادې لومړۍ  ۱۵۱د جزا کود د  

د   ( ګڼـه ضـــیییې پـه اتـمه مـاده کې د حبس پـه بـدیـل۲بـدیلونو د تطبیق پـه هکلـه د جزایي اجراآتو د قـانون )

 دی. نوموړې مادې ته مراجعه وکړئ. تر عنوان لاندې پیشبیني شوی حبس د محکومیت بدلون

 د جرم د مرتکب پورې اړوند شرایط: -ب

اړوند شرایط هم په هېوادونو کې یو له بل سره توپیر لري. خو د افغانســتان په جزایي نظام په مجرم پورې 

، اســتثنا شــوي دي. له دې امله، د ېږيکې هغه مرتکبین چې د عامه خدمتونو په تر سره کولو نه مکلف ک

کولو ) د  جرم نور مرتکبین، چې د هغوی پـه برخـه کې نور شرایط، بشـــپړ وي، د عـامـه خـدمتونو پـه تر سره

 حبس د بدیلې جزا په حیث( مکلف کیدلای نه شي.

تصریح   داسې  ( ګڼه ضیییې د نهه ویشتیې مادې د لومړۍ فقره په دې هکله ۲د جزایي اجراآتو د قانون )

 :ېږيکوي: لاندې اشخاص د عامه خدمتونو په تر سره کولو نه مکلف ک

 :ېږيهغه شخص چې په ساري یاصعب العلاجه ناروغیو اخته ک .1

ې فیزیکي یا رواني معلولیتونو لرونکی وي چې د عامه خدمتونو د اجرأ  .2 خص چې د داسـ هغه شـ

 کولو خڼد شي.

کلونو څخه زیات او هغه نارینه محکومین چې عیر    ۵۵هغه ښــځینه محکومین چې عیر یې له   .3

 ( کلونو څخه زیات وي.۶۵یې له )

 هغه ښځې چې امیدواره یا شیدې ورکوونکې وي. .4

 کلونو څخه ښکته وي. ۱۵عیر یې له  چې ماشومهغه  .5

فعالیت یوویشتم( ۱۲)  

 انتقادي تفکر: 

د جنحې د   که –د عیر له قید پرته    –مې مادې د شــپږم بند صراحت ته په پام هر طفل   ۱۰۹د جزا کود د 

( ګڼه  ۲، خو د جزایي اجراآتو د قانون )ېږيجرم مرتکب شي، د عامه خدمتونو په تر سره کولو نه مکلف ک

ضــیییې د نهه ویشــتیې مادې د لومړۍ فقرې پنځم بند ته په پام  تر پنځلســو کلونو عیر لاندې د عامه 

مطلق او مقید، مجیل او . تاســې د )نســخ عیوم او خصــوص،  ېږيخدمتونو په ترسره  کولو نه مکلف ک

ــل( ل د   مفصـ ه تر سره کولو د طفـ ه خـدمتونو پـ امـ ام کې لرلو سره تشـــخیص کړئ چې د عـ ه پـ قواعـدو پـ

 محکومیت په هکله کوم قانون ارجحیت )غوره والی( لري.

 یم مبحث: له ټولنیزو حقوقو څخه محرومیت: ېدر 

ه ټولنیزو حقوقو څخـه محرومیـت د حبس د بـدیلو   ه لـ جزاګـانو د تر سره کولو دریم ډول دی چې د جزا پـ

یل لا  پورې   ۱۴۶کود په  وع په شر  او تفصـ وی دی، د مخه تر دې چې د موضـ مه ماده کې تصرـیح شـ

 یوه پوښتنه مطرح کوو:، کړو

 فعالیت  دوه ویشتم( ۲۲)

 مباحثوي پوښتنه:

ســتاســې په نظر له ټولنیزو حقوقو څخه محرومیت د حبس د بدیل په توګه په کومو جرمونو کې ټاکل   -1

 کیدای شيډ 

ســـتـاســـې په نظر، آیا محکیـه کولای شي له څو حقونو ځینې د جزا کود کې درج شـــویو له ټولنیزو    -2

 م وکړيډحقوقو څخه د محرومیت تر عنوان لاندې د حبس د بدیل په توګه د جرم پر مرتکب حک

 ندې کړئ.خپل ځوابونه په قانون مستند وړا

له ټولنیزو حقوقو څخه محرومیت د تبعي جزا، تکییلي جزا او حتی تامیني تدبیرونو تر عنوان لاندې د 

 مقنن تر بحث لاندې نیول شوی دی. 

تبعي جزا کې  تنفی ي حبس    ،په  په  له لسو کلونو څخه  زیات  په هغه صورت کې چې د جرم مرتکب 

. البته لکه څرنګه چې د تبعي جزا له تعریف  ېږي هم محروم  څخهمحکوم شي، له یو لړ ټولنیزو حقوقو  

 . ي شوی و جزا محکوم   اصليپه  ېچ هغه مهال په دی جزا محکومیدای شيمحکوم علیه څخه بریښي، 

څنګ محکوم علیه له یو لړ حقوقو څخه چې    د اصلي جزا تر   ءکې هم محکیه پر حبس بنا په تکییلي جزا  

په حکم کې یې تصریح کوي، محروموي. یعنې، په دې ډول کې محکیه مستقی ً له ټولنیزو حقوقو څخه  

په محرومیت حکم نه کوي، بلکې پر حبس بنا د اصلي  جزا تر څنګ، محکوم علیه د حکم په نص کې په  

 کې له درج شویو حقوقو څخه هم محروموي.  قانون

په   ي. بلکه د خطر محدودول د ې نه دي،د حقونو څخه د محرومیت هدف جزاګان ه تفمیني تدبیرونو کېپ

 .  ي ږېک عیلي ېپه محکوم علیه باند شکلد حبس بدیل د جزا په  ېچ ېحال ک  ېداس

تر یو کال تنفی ي حبس پورې وي، د جزا کود په    ې ی جزاپه هر صورت، محکیه په هغه جرمونو کې چې 

 مه ماده کې درج شویو ټولنیزو حقوقو په یو یا څو په محرومیت حکم کولای شي.   ۱۶۷

مه ماده :»محکیه کولای شي په دې فصل کې د درج شویو شرایطو په رعایت سره هغه    –  ۱۶۷د جزا کود  

م علیه چې د قصیر حبس د جزا مستؤجب وي، د ټاکلې مودې لپاره د حبس د بدیلې جزا په توګه  محکو 

 په لاندې توګه د ټولنیز حق له یوه یا له یوه څخه له زیاتو محروم کړي: 

 د یوې رتبې یا درجې راټیټول.  .1

 د یوه کال لپاره د معاش د یوه پر دریییه کس.  .2

دولتي مشاغلو او غیر دولتي عیومي مؤسسو او بنسټونو کې له  ارتکاک جرم ته په کتو سره له   .3

 شپږو میاشتو څخه تر دوو کلونو پورې د خدمت مؤقت انفصال. 

په شغل یا کسب یا ټاکلې حرفه له بوختیدو څخه تر یوه کاله پورې منع په هغه صورت کې چې   .4

 جرم د هغه په شغل پورې اړوند وي.

 اکلي شغل د فعالیت د جواز له ترلاسه کولو محرومیت، له یوه څخه تر دریو کلونو پورې د ټ .5

د سوداګریزو شرکتونو، بانکونو او مؤسسو په مؤسس هئیت او مدیره هئیت کې له غړیتوب څخه   .6

 محرومیت او یا له عامل مدیریت څخه تر یوه کاله پورې محرومیت. 

اقصه کې له ګډون څخه له  له دولتي ادارو یا غیر دولتي مؤسسو سره له معاملې یا په مزایده او من .7

 یوه څخه تر پنځو کلونو پورې محرومیت. 

 له شپږو میاشتو څخه تر دریو کلونو پورې.  له چلونې څخه محرومیت .8

د ټاکلو حسابونو بندول ) مسدودول( یا د جاري حساب له پرانیستلو څخه محرومیت یا د بانکونو  .9

سه کولو څخه له یوه څخه تر دریو کلونو  او نورو مالي مؤسسو د آسانتیاوو او اعتباراتو له ترلا 

 پورې محرومیت. 

 د وسلې لرونکو مجازو افرادو د وسلې له ګرځولو څخه تر دوه کلونو پورې محرومیت.   . 10

له هیواده د بهرنیو اتباعو ایستل)اخراج( او له یوه څخه تر پنځو کلونو پورې افغانستان ته د هغوی    . 11

 د بیا دننه کیدو منع. 

 . میاشتو څخه تر یوه کاله پورې له هېواده د افغاني اتباعو وتلو منع«له شپږو   . 12

محکوم علیه د هغه   ېچ   يږې او په حبس تبدیل  ملغی کیدای شي  هغه وخت  د حبس بدیل، یوازې  دا ډول  

یعنې په هغه صورت کې چې  محکوم علیه د محکومیت په    ،دو پر مهال د بل جرم مرتکب شيېک  د پلي

  دوران کې د بل جرم مرتکب شي، په دې صورت له  ټولنیزو حقوقو څخه پر محرومیت د حبس بدیل لغوه 

 .ېږياو پاتې موده په حبس تبدیل

 فعالیت ویشتمدر ( ۲۳)

 مباحثوي پوښتنه:

د قصیر    ېووایاست چې آیا د جرم د مرتکب لپاره، په زندان کمه ماده په ځیر سره ولولئ او    ۱۶۷د جزا کود  

بدیل د  )د حبس  یا  دی  ک  ېحبس شدید  ماده  نوموړې  په  توګه(  په  ټولنیزو حقوقو څخه    ېجزا  له  درج 

 محرومیت. 

 د مثال په توګه: 

)ګران(  رول سخت  ې : آیا د محکوم علیه لپاره د قصیر حبس تېمې مادې په پنځم بند ک  ۱۶۷د جزا کود د      -

ره بیا  ې. په تشغل جواز له تر لاسه کولو  محروم شي  د درې کلونو مودې لپاره د ټاکلي  ېیا دا چېږي  تمام

 هغه یوازینا حرفه وي.  که هغه شغل د

ېږي  سخت )ګران ( تمام  رولېد نوموړې مادې په اووم بند کې: آیا د محکوم علیه لپاره د قصیر حبس ت  -

لپاره په مزایده او مناقصه کې له دولتي ادارو سره له معاملې محروم شي. په  یا دا چې د پنځو کلونو مودې  

 ره بیا که نوموړی یو قراردادي وي او د هوندانه یوازینی کاروبار یې هیدا ويډېت

 د نوموړې مادې نور بندونه هم سره پرتله کړئ او نظر ورکړئ ....  -

آیا محکیه د متهم د په توګه( له  محکومیت    په پای کې ووایاست چې  پر مهال )د حبس د بدیلې جزا 

 موافقه تر لاسه کوي یا نهډهغه   ټولنیزو حقوقو څخه په محرومیت د 

 فعالیت  څلرویشتم( ۲۴)

 انتقادي تفکر:

( ګڼه ضــیییې له ټولنیزو حقوقو  ۲اجراآتو د قانون )د حبس او حجز د بدیلونو د تطبیق په هکله د جزایي  

 .ړیک یده نحکم هیڅ  هڅخه د محرومیت په اړ 

 په دې علت پوهېږئډ آیا تاسې یې

 څلورم مبحث: په کور کې حبس: 

په کور کې حبس د حبس د بدیلونو څخه څلورم ډول دی چې د توکیو پر نړیوالو قواعدو سربیره په ډیرې  

حبس د بدیل په توګه په خپلو جزایي قوانینو کې ورته ځای ورکړی دی. له نېکه مرغه،  هېوادونو کې یې د 

د جزا کود په انفاذ سره، د لومړي ځل لپاره په کور کې حبس د حبس د بدیل په توګه د افغانستان جزا 

 حقوقو ته ننووت. 

یا غیر  د حبس د بدیلونوله دې ډول څخه د لږ خطره مجرمینو لپاره چې ارتکاک جرمونه   یې خفیف او 

، او محبس ته ددوی د استولو په عوض، خپله جزا د کورنا په چاپیریال او د  ېږيعیدي دي استفاده ک

مجرم او کورنا پورې اړیکینو خاصو شرایطو لاندې تیروي. په دې ترتیب دده د کور او کورنا د چاپیریال  

استفاده صورت مومي. د افغانستان په جزا کود کې ، هغه  له ارفیتونو څخه د مجرم د بیاځلي  اصلا  لپاره  

ه کور کې د  جرمونه چې جزا یې تر پنځو کلونو حبس پورې وي، محکیه کولای شي، د هغو مرتکب پ

 .1حبس په جزا محکوم کړي 

 فعالیت  پنځه ویشتم ( ۲۵)

 مباحثوي پوښتنه:

 ستاسې په نظر، په کور کې حبس په کومو جرمونو او د جرم پر مرتکب په څه اندازه حکم کیدلای شيډ 

د اســتوګنې د ځای د بدلون په صــورت کې، په کور کې په حبس محکوم علیه د کومو پړاوونو په رعایت 

 کړئډیې مکلف دی، واضح 

 بونه په قانون مستند وړاندې کړئ.خپل ځوا

 دحبس د بدیل مفهوم او شرایط یې: لومړۍ وینا: 

 په کور کې حبس د شخص په کور کې دده د آزادۍ له محدودولو یا سلبولو څخه عبارت دی.

 
( محکیه کولای شي په دې فصل کې د درج شویو شرایطو په رعایت سره هغه محکوم علیه چې تر پنځو  ۱مې مادې لومړې فقره: )  ۱۶۸د  - 1

 کلونو پورې د حبس د جزا مستوجب وي، په کور کې د حبس په تیرولو حکم وکړي.(

په کور کې حبس د حبس د نورو بدیلونو په څیر د خفیفو جراییو او ابتدایي ناســتوغو )خشــن( مجرمینو  

کي نظارت )برښــنایي څارنې( سره مل لپاره اعطا کیدای شي. خو که چیرې په کور کې حبس له الک ونی

مې   ۱۶۸وي په مجرمینو پورې اړیکین معیارونه او شرطونه نســبتاً توپیر لري. په هر صــورت د جزا کود 

پـه کور کې حبس پـه هغـه جرمونو کې چې جزا یې تر پنځو کلونو پورې حبس  صراحـت لـه مخېمـادې د  

 س ټاکل کیدای شي.وي، له شپږو میاشتو تر دوه کلونو پورې په کور کې حب

 :يصراحت لر  ېهکله داسې په د او درییې فقرې مې مادې لومړۍ ۱۶۸د جزا کود د 

ویو شرایطو په رعایت سره هغه محکوم علیه چې تر  ۱» ) ( محکیه کولای شي په دې فصـل کې د درج شـ

 .پنځو کلونو پورې د حبس د جزا مستؤجب وي، په کور کې د حبس په تیرولو حکم وکړي «

 .( په کور کې د حبس موده له شپږو میاشتو څخه تر دوو کلونو پورې ده«۳»)

ول  هیدا رنګه په کور کې حبس کیدای شي د الک ونیکي نظارت او یا ټولنیزو مرســتندویانو له لارې کنټر 

فقرې په اړه د جزا کود داسې حکم   ۴مې مادې د  ۱۶۸. یعنې له دې دوو طریقو څخه یوه وکاروي. د  شي

 کوي: 

ه ح ـــور، د هغې الک ونیکي وســـیلې لـه لارې چې د حبس د بـدیـل د ۴)" ( پـه کور کې د محکوم علیـ

 "جزاګانو پر تطبیق د نظارت په مرکز کې شتون لري یا د ټولنیز مرستندوی په واسطه، کنټرولېږي.

یلې له لارې وي، محکیه په خپل حکم کې  ورت کې چې کنټرول او نظارت د الک ونیکي وسـ په هغه صـ

 داســـې مې مـادې دریم بنـد    ۳۲( ګڼـه ضـــیییې ۲د جزایي اجراآتو د قـانون ) اړهترې یـادونـه کوي. پـه دې  

صراحـت لري :»محکیـه پـه کور کې پـه حبس د حکم د صـــادرولو پـه وخـت کې لانـدې مطـالـب پـه خپـل  

ــتون تثبیت   –  ۳  ...حکم کې تصرــیح کړي: ــیله چې وکولای شي په کور کې د محکوم علیه ش هغه وس

 کړي.«  

احه کې په خپلواکه توګه او یا په   يالک ونیک ه سـ خصـ کور نظارت د شـخص د محدودیت لپاره په یوه مشـ

ــتون ېږيکې له حبس سره تطبیق ــخص ش . چې شرایط یې کیدای شي په ټاکلي ځای او وختونو کې د ش

دل ک ه لیـ دې کبلـ ه هیـ ه لیرې توب وي. لـ ه؛ نـ ــاحې څخـ اکلې سـ ه یوې ټـ ا دا چې لـ چې ېږي  وي او یـ

هالک ونیکي   ه دوه ډولـ ه پـ ا منفي   څـارنـ ــاحـه کې تـګ راتـګ وکړي( او یـ اکلي سـ ه ټـ د  ) ، مثبـت )محکوم پـ

کوم پـه ټـاکلي ســـاحـه کې تـګ راتـګ ونـه کړي( د بحـث وړ دي، چې د دوه ډولـه نظـارت یعنې فعـال او مح

 .ېږيمنفعل په واسطه عیلي ک

په هر صـــورت، محکیه په خپل حکم کې په کور کې د حبس په تنفی  کې د رعایت وړ شرایط تصرـــیح  

 کوي:

» محکیـه پـه   ده دا رنګـه صراحـت لري:مـه مـا   ۳۲( ګڼـه ضـــیییې  ۲پـه دې اړونـد د جزایي اجراآتو د قـانون )

 کور کې په حبس د حکم د صادرولو په وخت کې لاندې مطالب په خپل حکم کې تصریح کوي:

 روي.ېد هغه کور موقعیت او پته چې محکوم علیه په هغه کې، د محکومیت دوره ت .1

 هغه احوال او شرایط چې محکوم علیه له کور څخه د وتلو حق ولري. .2

 وکولای شي په کور کې د محکوم علیه شتون تثبیت کړي.هغه وسیله چې  .3

 څارونکې مرجع، د څارنې ډول او د رپوټ ورکولو څرنګوالی. .4

د هغه مع رتونو توجیه یا توضـیح چې د محکوم علیه له لورې د اسـتوګنې د ځای د بدلون سـبب  .5

 .« ېږيک

ې ثابت استوګنځای نه لري، په پورتنا ماده کې له نغښتې معنا څخه دا رنګه بریښي چې هغه اشخاص چ

 د جرم د ارتکاب په صورت کې محکیه نه شي کولای، په کور کې د حبس جزا پرې حکم وکړي.

 ( شپږویشتم فعالیت۲۶)

 مباحثوي پوښتنه: 

له کور څخه مراد څه شی دیډ او آیا هغه کسان چې په کرایي کورونو کې هوند کوي، په کور کې په  

 حبس محکومېدلای شي یا نهډ 

آیا په کور کې د حبس حکم د هغو کسانو په برخه کې چې په خییه کې هوند کوي، د تطبیق وړ دی یا  

 نهډ

سره لـه دې چې د اســـتوګنې د ځـای د بـدلون لپـاره موجـه معـاذیر پـه حکم کې لـه وړانـدې څخـه تصرـــیح  

و ځای ، خو په هغه صورت کې چې محکوم علیه د موجه ع ر په شتون سره وغواړي خپل د اوسیدېږيک

. له دې پرته څارونکې مرجع مکلفه ده، د کويته تغییر ورکړي، د څارونکې مرجع لیکلې موافقه تر لاسـه 

څارنوالا ته رپوټ ورکړي. که چیرې څارنوالا ته ثابتـه شي چې محکوم علیـه په حکم  هموضـــوع اړوند

ندې کوي او کې درج شـــوي شرطونه ندي رعایت کړي موضـــوع د تصـــییم نیولو لپاره محکیې ته وړا

 محکیه پرته له دې چې کوم بل مهلت ورکړي، په کور کې د حبس حکم په تنفی ي حبس تبدیلوي.

مې مـادې پنځیـه فقره: » کـه چیرې محکوم علیـه پـه کور کې د حبس شرایط چې د مخـه    ۱۶۸د جزا کود د 

تنفی ي حبس اتې موده په د محکیې په حکم کې تصـریح شـویدي، رعایت نه کړي، د بدیل حبس د جزا پ

 .«ېږيبدل

 ګڼې او عیبونه:ېه وینا: په کور کې د حبس ښ دویم

 په دې وینا کې د حبس ښېګڼې )لومړۍ فرعه( او د حبس عیبونه )دوییه فرعه( په تفصیل سره بیانوو.

 لومړۍ فرعه: په کور کې د حبس ښېګنې: 

: په کور کې د حبس په مجـازاتو کې ، څرنګـه چې مجرم په ټولنـه کې هوند کوي دده ټولنیزې اړیکې  .1

ه نه ځي. سربیره پر دې چې د بیا منځله کورنا، دوســتانو او حتی د کار او کســب له ځای سره له  

ګرام  ټولنیز کیـدو زمینـه بـه پر خپـل ځـای پـاتې شي، مخنیوونکې جنبـه هم لري. هیـدا رنګـه پـه دې پرو 

غل د پیدا کولو په لټه کې وي د هغوی لپاره  غل لري او یا د شـ خاصـو پروګرام چې شـ کې د هغه اشـ

فرصـت تیار دی چې خپلې دندې سرته ورسـوي، په هیدې موخه خپل او د خپلې کورنا اقتصـادي 

 مسؤولیتونه به هم په غاړه ولري.

، ېږيوي یو امتیـاز انګیرل ک پـه هغـه صـــورت کې چې پـه کور کې حبس لـه الک ونیکي نظـارت پرتـه .2

خو که له الک ونیکي نظـارت سره یو ځای وي په دې صـــورت کې د نظـاره وســـایو او تجهیزاتو  

 )ډیر لګښت غواړي(.ېږي پیرودل او په کار اچول او ساتل قییته تمام

ه ټولنیزې   .3 ه کور کې حبس لـ دلورېپـ ه   لیـ اموونکې اغېزې نـ دنـ ه څېر جـدي بـ دان کې د حبس پـ ه زنـ پـ

ه ډول:   از دی. د بېلګې پـ اره یو امتیـ ه د مجرمینو لپـ ه خپلـ ه کور کې حبس مجرم د لري چې دا پـ پـ

دو او لـه خطرنـاکو مجرمینو سره بلـدتیـا څخـه ې ـجن ـــ تیری لـه خطر، پـه ســـاري نـاروغیو لـه اختـه ک

 هغوري.

روحي او جسـیي ناروغان، معلول  ، لکهو مناسـب ځای دیکور د مجرمینو یوې خاصـې ډلې ته ی .4

 اشخاص او امیدواره ښځې او داسې نور.

پـه کور کې حبس پـه محبســـونو کې د جیعیـت لـه تراکم څخـه مخنیوی کوي چې پخپلـه د دولـت پـه  .5

 .ېږيلګښتونو کې د سپ  لامل ک

ورنا اقتصـــاد تـه صـــدمې پـه کور کې حبس د محکوم علیـه لپـاره د کـار زمینـه برابروي. او دده او ک .6

 مخنیوی کوي. څخهرسولو 

 په کور کې د حبس عیبونه: دویمه فرعه:

توګنځی نه لري، د .1 خاص چې ثابت اسـ ونی   دوی  هغه اشـ په اړوند په کور کې د حبس تطبیق یا ناشـ

 دی او یا دا چې ډېر لګښت غواړي.

 پر مجرمینو په کور کې د حبس تنبیهې جنبه کیزورې )ضعیفه( ده. .2

ونې ده هر مجرم د  .3 په هغه صـورت کې چې په کور کې حبس له الک ونیکي نظارت سره مل وي، شـ

 ونه لري.نظاره تجهیزاتو او وسایلو د پیرودلو توانایي 

ــویو څیړنو کې لیدل ک  ،په هر صــورت ــبت د هغه له ېږي  په تر سره ش ــیګڼې نس چې په کور کې حبس ښ

عیبونو څخه زیاتې دي. په ځانګړي توګه په نشــه توکیو د روږدو )معتادو( مجرمینو په مورد کې،  ارزونې  

 ــ اعتیـاد د ترک کولو  یې چې لـه الک ونیکي نظـارت سره مـل پـه کور کې د حبس د دورې پـه پـای کې د  ا ښـ

 .1شوې دهته لوړه  ۹۵څخه په سلو کې  ۳۲)پریښودلو( سلنه په سلو کې له 

 

 

 

 

 
 مخ پورې. 1۲۵مخ څخه تر  1۲۳هماغه ماخذ له  - 1

 فعالیت ویشتم اووه( ۲۷)

  فرضیي قضیه:( ۱)

کاله تنفی ي    ۹کال د لیندۍ په میاشت کې د سرقت په جرم د محکیې له خوا په   ۱۳۹۳)الف( شخص د  

حبس محکوم شـــوی دی. له څلور نیم کلونو څخـه زیاته موده خپـل محکوم بهـا حبس یې په محبس کې 

ر کړی دی او په پرله پســې توګه یې د خپل حال اصــلا  ثابته کړې ده. د افغانســتان د جزا کود په انفاذ ېت

مدافع وکیل  ؛ اود محبس آمر یې مني  .حبس په بدیل د خپل پاتې حبس د تعویض غوښــتنه کويسره، د 

ې   ای داسـ تدلال کوي: زما موکل د خپل حال اصـلا  ثابته کړې ده او نه ښـ خپله پاتې موده په محبس  ياسـ

 پاتې موده د حبس په بدیل تعویض شي. هغه نو له دې امله هیله کوم تر څو د ،کې تېره کړي

  :ارنوال استدلالد څ

د حبس بدیل د محاکیې پر مهال ټاکل کیدای شي، په داسـې حال کې چې  )الف( شـخص د مخه د   -1

 دای نه شي.ېسرقت په جرم محکوم شوی دی، په دې صورت کې د حبس د بدیل مستحق ک

د حبس د بدیلې جزا ټاکل   په هغه جرمونو کې چې اصـل مجازات یې له پنځو کلونو څخه زیات وي،  -2

کاله حبس محکوم شوی دی. نو د مدافع وکیل   ۹جواز نه لري، په داسې حال کې چې )الف( شخص په 

تنه د قانون مخالفه  ده. یه کې او   غوښـ ه یې مدافع وکیل ته  دوییڅارنوال د خپل اع اض یوه کاپي په دوسـ

 ورکوي او دوسیه محکیې ته استوي.

ــې    ګډونوالو!مح مو   ــا او د څارنوال اع اض د هېواد د ناف ه قوانینو په رڼا کې تاس د مدافع وکیل تقاض

 تحلیل کړئ او خپل نظر وړاندې کړئ.

 فعالیت  ویشتم اته( ۲۸)

 فرضي قضیه:

کلن   ۲۵کلن د جرم د شریک په توګه، ج   ۴۵کلن د جرم د فاعل په توګه، ب  ۶۶درې کسان هر یو )الف  

د جرم د معاون په توګه( په یو مجرمانه عیل کې چې مجازات یې په قانون کې  متوسط حبس ټاکل شوی  

د مرتکبینو د   نه شتون په علت  او حبس د بدیل ټاکلو د خنډونو د محکیه د  .دی، تر محاکیې لاندې دي

 ا محکوموي: په لاندې توګه د حبس په بدیله جز ی شخصیت او اهلیت په پام کې لرلو سره هغو 

  ، له کلن )الف( شخص محکومیت: څرنګه چې نوموړی په بڼوالا )باغدارۍ( کې مهارت لري  ۶۶د    -

سلنه اجورې په مقابل کې محکوم دی، که    ۳۰ساعته کار د    ۴په یوه کې د ورځې په    څخهعیومي بڼونو  

 څه هم رضایت نه لري. 

او  )الف( شخص یې په خپل  څرنګه چې ټک  چلوونکی دی    :کلن )ب( شخص محکومیت   ۴۵د    -

موټر کې د جرم د ارتکاب ځای ته لیږدولی دی او له ده سره د جرم په ارتکاب کې شریک شوی  . محکیې  

مې مادې د لسم بند مطابق د مراقبت د دورې   ۱۵۸د جزا کود د   -۱نوموړی په لاندې ډول محکوم کړ :  

مې مادې د اتم بند    ۱۶۷د جزا کود د    –  ۲وکړي.  په توګه د رواني او رفتاري اختلالاتو درملنې ته اقدام

شپږ میاشتې    –ټولنیزو حقوقو څخه د محرومیت په توګه دې   -مطابق تر هغه مهاله چې صحت مومي له 

 له ټک  چلونې څخه محروم شي. 

قانوني    ۲۵د    - د  یې )الف(    جوازکلن )ج( شخص محکومیت: څرنګه  چې خپله   درلودونکې وسله 

مې مادې د لسم بند مطابق تر یوه کاله پورې د وسلې له حیل کولو    ۱۶۷شخص ته ورکړې، د جزا کود د  

محروم  ( څخه  ا)ګرځولو( او د نوموړې مادې د اتم بند مطابق تر شپږو میاشتو پورې له چلونې )رانندګ 

 دی.

تاسې د محکیې حکم تحلیل کړئ او په قانون مستند د هغه صحت )صحیح والی( یا والو!  مح مو ګډون

 سقم یا نا صحیح والی )ناروغي( ولیکئډ 

 فعالیت ویشتم  نهه( ۲۹)

 فرضي قضیه:

کلن، ج    ۲۸ یکلن، ب نوم  ۳۰ ی د ننګرهار  ولایت ښاري ابتدائیه محکیې څلور کسان هر یو، الف نوم

ق ایي غونډو کې په لاندې   بېلابېلو  جرمونو په نسبت په  بېلابېلو  کلن د  ۳۸  یکلن او  )د( نوم  ۴۲  ینوم

 توګه د حبس په بدیل محکوم کړي دي: 

الف نومې یې په هغه جرم کې چې اصلي جزا یې تر پنځو کلونو پورې ده، د مراقبت په دورې محکوم  

 کړی دی. 

تر پنځو کلونو پورې ده په عامه خدمتونو محکوم په جزا  جزایي  چې اصلي  ب نومې یې په هغه جرم کې  

 کړی دی. 

ج نومې یې په هغه جرم کې چې جزایي قصیر حبس دی له ټولنیزو حقوقو څخه په محرومیت محکو کړی  

 دی.

تر پنځو کلونو پورې ده په کور کې د یو نیم کال حبس په مودې  جزایي  )د( نومې یې په هغه جرم کې چې 

 حکوم کړی دی. م

په پورتنیو   یادونې وړه ده چې څلورواړه حکیونه، قطعي او نهایي شوي دي. ګرانو ګډون کوونکیو!  د 

 ق ایاوو کې لاندینا پوښتنې په قانون مستند حل کړئ. 

په پورتنیو څلور واړو ق یو کې په فیصلو کې له درج شویو شرایطو څخه د سرغړونې په صورت کې،   -1

 محکومینو د سرنوشت کیې او کیفي څرنګوالی تویح کړئډد 

د بل جرم د ارتکاب په صورت کې ، د حبس په بدیل د محکومیت د تیرولو په دوران کې، د پورتنیو    -2

 محکومینو د سرنوشت کیي او کیفي څرنګوالی تویح کړئډ

 پایلیزه:څپرکي  دویمد 

حبس د بدیل په موضوع د مباحثو په بهیر کې لاندې پایلو ته  د افغانستان په ناف ه جزایي قوانینو کې د  

 ورسیدلو: 

کال د جزایي اجراآتو په قانون کې په پنځو مادو کې تنظیم شوی      ۱۳۹۳د حبس بدیل لومړی د  .1

مادو کې تنظیم شو، پرته له دې چې د جزایي اجراآتو قانون   ۲۳کال د جزا کود کې په    ۱۳۹۶بیا د  

هـ ش کال   ۱۳۹۶اړوند تصریح وکړي. د جزا کود له انفاذ یوه میاشت وروسته د د لغوه  کیدو په  

ګڼه رسیي جریده کې خپره شوې د حبس او حجز د بدیلونو د    ۱۲۸۶مې نېټې په    ۱۵د کب د  

مادو دننه ناف  شوه او    ۶۷( ګڼه ضیییه د اتو څپرکو او  ۲تطبیق په هکله د جزایي اجراآتو د قانون )

مې( مادې پورې  ۳۲۹څخه تر  ۳۲۵له ) ېه د جزایي اجراآتو د قانون پنځه مادد هغې په انفاذ سر 

 لغوه  شوي. 

( ګڼه ضیییه د حبس او د  ۲د حبس او حجز د بدیلونود تطبیق په هکله د جزایي اجراآتو د قانون )  .2

 حجز د بدیلې جزا د تطبیق او تنفی  په ډول پورې د اړوندو چارو د تنظیم په موخه وضعه شویدی. 

  ایجادحبس بدیل د لاندنیو موخو د رښتیاینې )تحقق( په منظور، د افغانستان په جزایي نظام کې    د .3

 دی.  یشو 

 په محبسونو کې د محبوسینو له ګڼې ګوڼې څخه مخنیوی.  . أ

 د محبسونو د لګښتنونو کیښت.  . ب

ا .ج ناوړه  له  مجازاتو  د  او  حبس  د  ټولنې  او  کورنیو  په  هغوې  د  او  محکومینو  څخه  غېز په  و 

 وی. او مخنی

د اصلا  او روزنې د ښې زمینې برابرول او کورنا او ټولنې او سوله ییز هوندانه ته د حبس د   . د

 بدیل د محکومینو ستنول. 

د حبس د بدیل څلور ډولونه عبارت دي له: ) د مراقبت دوره ، د عامه خدمتونو تر سره کول، له   .4

 په جزا کود کې پیشبیني شویدی.   ټولنیزو حقوقو څخه محرومیت او په کور کې حبس( د افغانستان

د حبس په بدیل حکم په هغه جرمونو کې صورت موندلی شي چې د هغو قانوني ټاکلې جزا اکثر   .5

 حد تر پنځو کلونو پورې حبس وي. 

پیشبینې شویو   .6 له  ولیدل شي،  د حال اصلا   علیه  د محکوم  په جریان کې،  د حبس  که چیرې 

 تعویض کیدلای شي. شرایطو سره سم، دده حبس د حبس په بدیل  

د کورني او بهرني امنیت، تروریستي، د تروریزم تمویل، جن  تیری، اداري فساد، نسل وهنې،   .7

بوي ضد، جنګي او قتل د جرمونو مرتکبین او د ښځې په وړاندې تاوتریخوالی، د نشه یې توکیو  

 . ېږيقاچاق او اختطاف د جرمونو مرتکبین د حبس له بدیل څخه نه مستفید ک 

له درج شویو شرایطو څخه سرغړونه  د حبس د بدیل  د محکیې په حکم کې  محکوم علیه  چیرې  که   .8

د لومړي  نو دوه حالتونه متصور دي: الف( که چېرې د حبس بدیل د مراقبت دوره وي،    وکړي،

، د سرغړونې د تکرار په صورت ېږيځل لپاره د حبس محکوم بها جزا تر یو نیم چند پورې زیات 

ب( خو که چېرې د حبس بدیل د  .ېږيبدیل لغوه او پاتې موده د حبس په جزا تبدیلکې، د حبس 

ساعتونو پورې د هغه د    ۸۰عامه خدمتونو ترسره کول وي، د لومړي ځل لپاره زیات نه زیات تر  

عامه خدمتونو د ترسره کولو په ساعتونو کې زیاتېږي، د تکرار په صورت کې محکیه کولای شي  

 په وړاندیز د هغه د عامه خدمتونو پاتې موده په حبس تبدیله کړي. د اړوند څارنوال 

د حبس د بدیلي جزا په اړوند د جزا کود او د حبس او حجز د بدیلونو د تطبیق په هکله د جزایي   .9

 ځینې شکلي تناق ات شتون لري.  منځ( ګڼه ضیییې تر  ۲اجراآتو د قانون )

 : پایلیزهعمومي 

دوه څپرکو  )د حبس د بدیل کُلي مفاهیم( او ) ،  شـوې دهتهیه    اړهحبس د بدیل په  دا ښـوونیزه رسـاله چې د

 .ته شامله دهاف ه جزایي قوانینو کې( د حبس بدیل د افغانستان په ن

 په یادو شویو موضوعاتو د مباحثو له اجرا وروسته ګډون کوونکو وموندله چې:

پـه عوض، د مقیـد خلاصـــون پـه بڼـه د د حبس بـدیـل هغـه جزا ده چې د جرم پر مرتکـب د حبس   .1

 ؛ېږيمحکیې له خوا حکم ک

کال د افغانسـتان جزا کود د حبس بدیل ته ، دوه ګونې وصـف ورکړی دی؛ کله یې هغه   ۱۳۹۶د  .2

 د اصلي جزا او کله یې د اصلي جزا د بدیل په توګه په کار وړی دی؛

ې، د مجازاتو له شـخ ـ والي سره د حبس تناقض، پر دولت د غېز پر محبوسـینو رواني ناوړه ا .3

ؤولیت د حس زوال، په محبس کې د زندانیانو د  محبس مالي )دروند بار( د محبو  په نزد د مسـ

تـه   منځروغتیـایي او اخلاقي کوې ښـــکتـه والی، او د محبو   پـه نزدو د نورو مجرمـانـه مفکورو 

انســـتـان د جزایي قـانون جوړوونکي پـام یې د حبس راتلـل، لـه هغـه لاملونو څخـه دی چې د افغ ـ

 بدیل ته را اړولی دی.

ــاد،  .4 ــ تیري، اداري او مالی فس ــتي، د تروریزم تمویل، جن  د کورني او بهرني امنیت، تروریس

بوي ضد، جنګې، د دولت پرخلاف تجاوز، د ښځې پر وړاندې تاوتریخوالی،  د نشه یې توکیو  

اف د جرمونو مرتک اق او اختطـ اچـ ه برخین قـ ه نـ ل څخـ دیـ ه بـ بین او متکرر مجرمین، د حبس لـ

 . که د حبس محکوم بها جزا یې لږه وي یا زیاته؛ېږيک

د افغانسـتان په جزا کود کې دحبس د بدیل څلور ډولونه پیشـبیني شـویدي چې عبارت دې له: )د  .5

ه ک ه ټولنیزو حقوقو څخـه محرومیـت او پـ ه خـدمتونو تر سره کول، لـ امـ ور کې مراقبـت دوره، د عـ

 حبس(.

د حبس د بدیلې جزا په اړوند د جزا کود او د حبس او حجز د بدیلونو د تطبیق په هکلـه د جزایي   .6

 ځینې شکلي تناق ات شتون لري. منځ( ګڼه ضیییې تر ۲اجراآتو د قانون )

 :آخځلیکونه

 قوانین:الف( 

 خورشیدی، ۱۳۹۶ثور،  ۲۵،  ۱۲۶۰کود جزاء ، وزارت عدلیه، منتوه جریده رسیي ش ره  .1

یییه شـ ره ) .2 ( قانون اجراآت جزایي در مورد تطبیق بدیل های حبس و حجز. فرمان تقنینی  ۲ضـ

 هـ ش ۱۳/۱۲/۱۳۹۶مور   ۲۶۷ش ره 

 کتابونه:ب( 

ادی، نجفی، علی حســـین ، حقوق جزای عیومی   .1 د آبـ ایګزین    ۲ابرنـ ای جـ ات و کیفرهـ دامـ ، اقـ

ات درسـی دانشـکده حقوق دانشـګاه شـهید بشـهتی،  زندان، تهیه شـده توسـط رایجان مهرداد، تقریر 

 .  ۱۳۷۹ – ۱۳۷۸سالهای 

احدالله ، عظییی، مسـؤل تعلی ت دوامدار دف  بنیاد بین المللی، افغانسـتان سـلاید های تهیه   .2

 .۱۳۹۳شده اموزشی، سال 

ارات  .3 ه معیـ ابقـت بـ . پروهه دف  ملـل متحـد برای مواد مخـدر و جرایم، تطبیق بـدیـل حبس در مطـ

 .۲۰۰۸المللی و قوانین ملی، می  بین

ال  .4 ان العرب، جلد یازدهم ، بیروت، دارالصـادر ، سـ   ۲۰۰۴ج ل الدین محید، ابن منظور، لسـ

 میلادی.

ال  .5 ارات جنګل، سـ حسـین آقایی، جنت مکان، حقوق جزای عیومی، جلد دوم، چاپ دوم، انتشـ

۱۳۹۱. 

ر، تهران، جلد دوم ســال حســن، عیید، فرهنګ فارســی عیید، دو جلدی انتشــارات امیر کبی .6

 خورشیدی. ۱۳۹۱

محید، آشـوری، جایګزین های مجازات زندان یا مجازات بینابین، طر  برای دف  مقابله با مواد   .7

 .۴۰، صحفه ۱۳۸۲مخدر و جرم ملل متحد، نو ګرایش، چاپ دوم تهران، سال 

ــتان و قواعد بین  .8 ــناد تقنینی افغانس ــحق زوی، بدیل های حبس در اس ــیر، حقیار اس محید بص

 ، ۱۳۹۳الملل، پوهنتون کاتب، تیز  ماس ی، سال 

نیکو سرخوش و افشـین جهاندیده، نوـ  –میشـل، فوکو، مراقبت و تنبیه تولد زندان ، م ج ن   .9

 .۹۵ –، ص ۱۳۹۰نی، چاپ نهم سال 

مان ملل متحد، حد اقل اســتاندارد قواعد ســازمان ملل متحد در مصــوبه مجیع عیومی ســاز  . 10

 . ۱۹۹۰ دسیبر سال ۱۴مور   ۴۵/  ۱۱۰رابطه به اقدامات غیر سالب ازادی قطعنامه ش ره 

